
Пояснительная записка
Коми язык – язык коми народа, проживающего в республике Коми Российской Федерации. Он служит ему средством общения в быту, между гражданами, в отдельных случаях – между организациями, в художественно-словесном  и научном творчестве, служит для хранения и передачи информации, а также для связи поколений коми людей, живших в разные эпохи. 

Коми язык входит в пермскую группу финно-угорской семьи языков. По морфологическому типу является агглютинативным языком. Именно морфологический тип языка определяет многие особенности его грамматической структуры, что необходимо иметь в виду в процессе преподавании коми языка как родного учащимся – билингвам.

Коми язык  является развитым языком, имеющим древние письменные традиции. Коми письменность  была создана в 14в. Стефаном Пермским (1375г.). До настоящего времени дошли памятники письменности,  написанные стефановской азбукой, свидетельствующие  о наличии языковых норм  14в., о  словообразовательных моделях, способах создания коми терминологии, об особенностях фонетической и грамматической структур, лексической системы древнекоми языка.   

В настоящее время коми язык отличается богатым и разнообразным словарным составом, разработанной терминологией, богатством словообразовательных и грамматических средств, располагает богатыми изобразительно-выразительными средствами, стилистическим разнообразием. В последние десятилетия широкое развитие получают все функциональные стили коми языка, в том числе научный и официально-деловой. 

На коми языке создана богатая художественная литература. 

В соответствии с «Законом о языках РК», принятом в 1992г., коми язык  является государственным языком Республики Коми.

Свободное владение родным коми языком – необходимая и надёжная основа каждого коми человека в его жизни, работе, творческой деятельности. С целью реализации этой цели необходимо поднять преподавание родного коми языка на новый качественный уровень, соответствующий условиям и потребностям современного общества, усилить практическую направленность обучения коми языку, повысить эффективность каждого урока. 

Задачи преподавания коми языка. Учебный  предмет «Коми язык» в современной общеобразовательной школе имеет познавательно- практическую направленность, т.е. он дает учащимся знания о родном языке и формирует у них языковые и речевые умения. Это специальные цели его преподавания. Вместе с тем «Коми язык» выполняет и общепредметные задачи.

Специальными целями преподавания коми языка в школе являются   формирование языковой, коммуникативной и лингвистической компетенции учащихся.    

Языковая  компетенция  (т.е. осведомлённость учащихся в системе родного языка) реализуется в процессе решения следующих познавательных задач:  формирования у учащихся научно-лингвистического мировоззрения, вооружения их основами знаний  о родном языке (его устройстве и функционировании), развитии языкового и эстетического идеала (т.е. представления о  прекрасном в языке и речи). 

Коммуникативная компетенция (т.е. осведомлённость учащихся в особенностях  функционирования родного языка в устной и письменной формах) реализуется в процессе решения следующих  практических задач:  формирования прочных орфографических и пунктуационных умений и навыков; овладения нормами коми литературного языка и обогащения словарного запаса и грамматического строя речи учащихся; обучения  школьников умению связно излагать свои мысли в устной и письменной форме. В результате обучения родному коми языку учащиеся должны свободно пользоваться им во всех общественных сферах его применения. Лингвистическая компетенция – это знания учащихся о самой науке «Коми язык», её разделах, целях научного изучения языка, элементарные сведения о её методах, этапах развития, о выдающихся учёных, сделавших открытия в изучении родного языка. 

Общепредметными задачами работы по родному языку в школе являются воспитание учащихся средствами данного предмета; развитие их логического мышления; обучение школьников умению самостоятельно пополнять знания по коми языку; формирование общеучебных  умений – работа с книгой, со справочной литературой, совершенствование навыков чтения и т.д.

Содержание школьного курса коми языка в 5 – 9 классах.  В средних общеобразовательных школах изучается  современный коми литературный язык, поэтому программа школьного курса родного языка  содержит основные сведения о нём. Кроме этих основных сведений, в программу включаются  элементы общих сведений о языке, истории языка, общие сведения о родственных языках, о месте коми языка в системе финно-угорских языков, а также  сведения о современных разновидностях коми языка – территориальных и профессиональных.

Программа содержит:  

- отобранную в  соответствии с задачами  обучения систему понятий из раздела фонетики,  лексики, фразеологии, морфемики, словообразования, синтаксиса  и стилистики коми литературного языка, а также некоторые сведения о роли языка в жизни общества,  об общественных функциях коми литературного языка, о функционировании коми языка в современных условиях, о языке как о развивающемся явлении; речеведческие понятия, на основе которых строится работа  по  развитию связной речи учащихся, - формирование коммуникативных умений и навыков; сведения об основных нормах коми литературного языка;  

- сведения о графике, орфографии и  пунктуации; перечень видов орфограмм и названий  пунктуационных правил.  Программа включает также перечень орфографических, пунктуационных и речевых умений и навыков, которыми должны овладеть учащиеся.

Структура школьного курса коми языка.  Программа построена на основе принципов системности, научности и доступности, преемственности и перспективности между различными разделами курса. 

Коми кыв – тайö коми йöзлöн кыв. Сiйö нуö коммуникативнöй, мöвп артмöдан, когнитивнöй (тöдмалана) функцияяс. Тайö кывнас йöзыс вöдитчöны олöмлöн быд юкöнын (гортгöгöрса олöмын, учреждениеясын, наукаын, серпаса литератураын). Коми кывйыс видзö да сетö (передавайтö) быдсикас (информация). Сiйö йитö коми йöзлысь поколениеяс, кодъяс овлiсны разнöй кадколастö.
Коми кывйыс – зэв озыр кыв. Сылы лöсялö зэв паськыд да озыр кыввор, кыв артмöдан да грамматика средствояс, зэв уна пöлöс выразительнöй да изобразительнöй средство, стилистикаысь уна позянлун. Коми кывйöн лöсьöдöма да сöвмöдöма серпаса литература, бöръя дас вояс сöвмö наука.

Зэв пыдö пырöны и гижöд кывйыслöн вужъясыс. Медводдза коми азбукасö вöлi лöсьöдöма XIV нэмö (1372 – 1375 воясö). Сiйöс лöсьöдысьыс – Стефан Пермский. Öнiя лунъясöдз воöмаöсь важ коми кывйöн гижöм текстъяс, кодъяс бура петкöдлöны сiйö кадся кывсö, аслыспöлöслунъяссö. Важ текстъяссьыс тыдовтчö, мый сiйö кадö нин вöлöма тырвыйö гижöд кыв, аслас кывворöн, терминологияöн, грамматика тэчасъясöн.

Уна вöлi вöчöма коми гижöд кыв сöвмöдöм могсьыс и XIX нэмö, медся ыджыд пайыс танi вöлöма Г.С. Лыткинлöн, П.И. Савваитовлöн, И.А. Куратовлöн. Дерт, медся ёна да öдйö коми гижöд кыв сöвмöм заводитчö XX нэмса 20-öд воясö. Буретш сэки вöлi лöсьöдöма став сикас нормасö, кутiсны лэдзны коми кывъя велöдчан небöгъяс, газет-журналъяс, заводитö сöвмыны художествоа литература, паськалiсны коми кывлöн общественнöй функцияясыс, коми кыв велöдöмсö пыртiсны школаясö. Тайö кадсяньыс миян лунъясöдз коми кыв велöдöмас да туялöмас, дерт, вöчöма зэв уна.
1992 восянь коми кывйыс Коми Республикаын канму кыв.

Чужан кывсö бура тöдöмыс – быд морт олöмын, уджын, творчествоын зумыд подув. Тайö могсö олöмö пöртöм могысь колö коми кыв велöдöмсö бурмöдны, лэптыны вылысджык, выль качественнöй тшупöдö, кодi эськö тырвыйö лöсялiс öнiя олöм, обществоыслöн условиеясыслы да корöмъяслы, колö содтыны быд уроклысь эффективностьсö.

Коми кыв велöдöмлöн могъяс. Öнiя школаын «Коми кыв» велöдан предметлы лöсялö тöдмалана (познавательно-практическöй) визь, сiйö сетö велöдчысьяслы чужан кыв йылысь тöдöмлунъяс, артмöдö-сöвмöдö кывйысь да сёрниысь налысь кужöмлунъяссö. Тайö коми кыв велöдöмлöн специальнöй могыс. Такöд тшöтш «Коми кывйыс»-лы лöсялöны и общепредметнöй могъяс.
Школаын чужан кыв велöдöмлöн специальнöй могъяс лыдö пырö челядьлысь языкöвöй, коммуникативнöй да лингвистическöй компетенцияяс формируйтöм.
Языкöвöй компетенцияыс (мöд ногöн кö, велöдчысьяслöн чужан кыв система йылысь тöдöмлунъяс, чужан кыв системасö гöгöрвоöм) воссьö-артмö татшöм тöдмалана (познавательнöй) могъяс олöмö пöртiгöн: велöдчысьяслысь научно-лингвистическöй мировоззрение формируйтiгöн, чужан кыв йылысь медшöр тöдöмлунъяс сетiгöн (кывйыслöн тэчас, функционируйтöм йывсьыс тöдöмлунъяс сетiгöн), языкöвöй да эстетическöй идеал сöвмöдiгöн (кывйысь да сёрниысь мичсö восьтiг-петкöдлiгöн).
Коммуникативнöй компетенция (чужан кывлöн вомгора да гижöда формаын функционируйтöм йылысь тöдöмлунъяс) артмö татшöм практическöй могъяс олöмö пöртiгöн: орфографияысь да пунктуацияысь зумыд тöдöмлунъяс сетiг-сöвмöдiгöн (формируйтiгöн); гижöд кыв нормаяс велöдiгöн; челядьлысь кыввор (словарнöй запас) паськöдiгöн да озырмöдiгöн, сёрнилысь грамматика тэчассö сöвмöдiгöн, озырмöдiгöн; челядьöс ассьыныс мöвпъяссö стöча артмöдны-висьтавны велöдiгöн (вомгора и гижöда формаын), мöвпъяссö ясыда восьтны велöдiгöн. Коми кывйö велöдöм бöрын велöдчысьяс долженöсь свободнöя, кокниа, кужöмöн вöдитчыны сыöн став общественнöй юкöнас (сфераас).
Лингвистическöй компетенцияыс – тайö «Коми кыв» наука йывсьыс, сылöн юкöнъяс йывсьыс, наука боксянь туялöм йывсьыс, туялан медшöр методъяс йылысь, коми лингвистика сöвман медшöр тшупöдъяс йылысь, медся тöдчана туялысьяс йылысь челядьлöн тöдöмлунъяс.

Школаын коми кывйысь уджлöн общепредметнöй могъясöн лоöны тайö предмет отсöгöн велöдчысьясöс воспитывайтöм, коми кывйысь выль тöдöмлунъяс асшöра корсьны-аддзыны челядьöс велöдöм; öтувъя велöдчан (общеучебнöй) кужöмлунъяс сöвмöдöм – небöгöн уджалöм, справочнöй литератураöн уджалöм, лыддьысян сям сöвмöдöм да с.в.
V – IX классъясын коми кывйысь школьнöй курслöн содержание. Школаын велöдöны öнiя коми гижöд кыв, сы вöсна коми кывйысь школьнöй кывлöн программаö пырöны сы йылысь шöр юöръясыс. Такöд тшöтш сэтчö пырöны кыв йылысь, кыв история йылысь общöй сведениеяслöн юкöнъяс, а сiдзжö öнiя кывлöн юкöнъяс йылысь – территориальнöй, профессиональнöй юкöнъяс йылысь – кутшöмсюрö юöр.
Программаас пырöны:

( коми гижöд кывлöн фонетика, лексика да фразеология, морфемика да кывартмöм, морфология, синтаксис да стилистика юкöнъясысь понятиеяс система, а сiдзжö йöз олöмын кывлöн тöдчанлун йылысь юöръяс, кыв кыдз сöвмысь явление йылысь юöръяс; рöдвуж кывъяс йылысь юöръяс, коми кывлöн фин-угор кыв семьяын ин йылысь юöръяс; сёрни туялöм йылысь понятиеяс, кодъяс подулын колö сöвмöдны велöдчысьяслысь йитöда сёрнинысö, – коммуникативнöй кужöмлунъяснысö да навыкъяссö сöвмöдны; коми гижöд кыв медшöр нормаяс йылысь юöръяс;

( коми графикаысь, орфографияысь да пунктуацияысь юöръяс; орфограмма сикасъяс; пунктуация правилöяс.

Коми кыв да сёрни йылысь лыддьöдлöм тöдöмлунъяс кындзиыс, программаыс шымыртö и орфографическöй, пунктуационнöй кужöмлунъяс да навыкъяс, кодъясö долженöсь велавны школьникъяс.
V – IX классъясын коми кывйысь школьнöй курслöн тэчас. Программасö дасьтöма системность, научность, доступность принципъяс подув вылын, а сiдзжö курслöн разнöй юкöнъясысь босьтöм тöдсатор вылас нин мыджсьöм (преемственность) да перспективность, теориялöн практикакöд йитöд принципъяс подув вылын.

Научность принципыс лоö медшöр принципъясысь öтиöн. Сiйö корö чужан кыв велöдöмсö подулавны наукаöн, кыв йылысь наукаын восьтöмторъясöн, стöчмöдöмторъясöн. Тайöс торйöн колö тöд вылö босьтны коми кыв велöдiгöн, сы вöсна мый бöръя дас воясас ёна сöвмис коми кывсö научнöя туялöмыс, унатор лои стöчмöдöма, выльысь восьтöма, грамматикаысь кутшöмсюрö проблема вылö лингвистъяслöн видзöдласыс вежсис. Сы могысь, медым чужан кывйö велöдiгас теория боксянь ставыс вöлi стöч, лючки, медым эз вöвны торкöмъяс, тырмытöмторъяс, абу стöч фактъяс да гöгöрвоöдöмъяс, колö мыджсьыны научность принцип вылö. Тайö принципыс корö велöдны сöмын сiйö да сiдзи, мый эм коми кывъяс, кыдзи бергалö сёрниас сiйö либö мöд форма, тэчас, торъякыв, сiйö сiдзжö корö велöдны школьникъясöс кужöмöн вöдитчыны лингвистическöй терминологияöн. Кывйысь материалсö позьö сетны уна ногöн, но ставыс быть должен лöсявны научнöй даннöйяслы, наукаын туялöм-восьтöмторлы. Но материал сетiгöн дерт жö колö тöд вылö босьтны челядьлысь арлыдсö, налысь тöдöмлунъяс да сямлун тшупöдсö, колö мед велöданторйыс вöлi гöгöрвоана.
Систематичность да последовательность принципъясыс корöны чужан кывсö велöдны сьöрсьöн-бöрсьöн, колана артын, тшупöдъясöн. Кыв материалсö колö сетны сьöрсьöн-бöрсьöн, öта-мöд вылас мыджсьöмöн, öта-мöдсö йитöмöн. Кывйысь торъя юкöнъяс, торъя темаяс велöдöм бöрын колö, медым эськö школьникъяслöн артмис чужан кыв йывсьыс öтувъялун, система, öтувъя серпас.
Преемственность принцип корö велöдан материалсö пыр йитны водзынджык нин велöдöмаыскöд, выльсö подулавны тöдса нин материалöн, мыджсьыны водзынджык велöдöмтор вылас.

Чужан кывйö велöдiгöн тöд вылын колö кутны перспективность принцип. Сiйö сетö позянлун велöдан материалсö йитны сiйö материалыскöд, кодi лоö сёрöнджык, кодöн школьникъяс тöдмасясны сёрöнджык на. Тайö принципыс отсалö пыдiсяньджык, паськыдджыка туявны велöданторсö, артмöдны водзын на локтысь темаяссö велöдöмыслы подувсö.

Доступность принцип серти велöдан материалсö колö бöрйыны челядьлысь арлыдсö тöд вылö босьтöмöн. Колö, мед кыв материалсö найö бура гöгöрвоисны, эз велöдны мыйкö гöгöрвотöг, механическöя, колö велöдны, мед материалнас вермисны вöдитчыны практическöя. Мöвпалöмöн, кужöмöн колö бöрйыны урокъяс вылын да гортын видлалöм вылö материалсö, мед эськö сiйö эз вöв вывтi сьöкыд, но и зэв кокнинас меж эз жö вöв, сы вöсна мый вывтi кокниыс воштö велöдантор дiнас челядьыслысь интерессö, оз сöвмöд мöвпалан сямсö, уджалан сямсö. Видлалöм вылö бöрйöм материалыс должен содтыны кыв велöдöм дорас интерессö, казявны-аддзыны кывйыслысь озырлунсö да мичсö. Велöдысьлы бура колö тöдны челядьлысь вынъяссö, тöдöмлунъяссö, интеллектуальнöй сöвмöмсö.
Чужан кыв велöдöмын ыджыд тöдчанлуныс и теориялöн практикакöд йитчöм принциплöн, сы вöсна мый школаын велöдчысьясöс колö дасьтыны асшöр олöм кежлö, асшöра уджалöм кежлö. Школа помалысьяслöн дожен лоны бура сöвмöм вомгора да гижöда сёрни, орфографияысь да пунктуацияысь зумыд тöдöмлунъяс, навыкъяс, стиль боксянь грамотнöя вöдитчыны кужöм. Найö долженöсь бура тöдны кывйыслысь законъяссö, грамматикаысь, лексикаысь, стилистикаысь нормаяссö да кужны вöдитчыны наöн. Та могысь коми кыв урокъяс вылын колö вöчны уна сикас удж, теорияысь тöдöмлунъяссö ёнмöдны практикаын, сöвмöдны практическöя уджалан сямсö.

Велöдысьлы колö бура тöдны и челядьлысь психологиясö, быд мортлысь аслыспöлöслунсö. Бурджыка велöдчысьяслы, кужысь-тöдысьджыкъяслы колö сетавны содтöд, сьöкыдджык уджъяс, кодъяс эськö отсалiсны ёнджыка сöвмöдны мöвпалан сямсö, пыр содтыны-сöвмöдны тöдöмлунъяссö. Челядьлысь торъялöмсö, аслыспöлöслунсö тöд вылын кутöмыс – тайö кыв велöдöмын нöшта öти колана принцип.
Чужан кывсö бурджыка, пыдiсяньджык велöдны, гöгöрвоны отсалö и наглядность принцип. Кывйысь кутшöмсюрö материал велöдiгöн колö, медым велöдчысьяс вермисны аддзыны, вермисны син водзаныс сувтöдны (представитны). Та могысь коланаöн лоö урок вылын графикъясöн, таблицаясöн, серпасъясöн вöдитчöм, и дерт жö выль информационнöй технологияясöн вöдитчöм.

Программаö пыртöма фонетикаысь, лексикаысь, кыв артмöмысь, морфемикаысь, морфологияысь, синтаксисысь, стилистикаысь, орфографияысь, пунктуацияысь понятиеяс, орфография да пунктуация правилöяс, сёрнитöм сöвмöдöм. Чужан кывсö колö велöдны тайö юкöнъяссö йитöмöн, грамматика велöдöм колö йитны лексикакöд, морфология – синтаксискöд, фонетика  – морфологиякöд, морфология – орфографиякöд, синтаксис – пунктуациякöд, пунктуация – выразительнöя лыддьысьöмкöд, вомгора да гижöда сёрниö велöдны öта-мöдыскöд йитöдын жö. Кывйысь быд тема колö видлавны мукöд темакöд йитöдын, тайö отсалас аддзыны кывйыслысь öтувъя тэчассö, системасö, кывйыслысь озырлунсö, сылысь позянлунъяссö, сöвман да сöвмöдан туйяссö, отсалас бура, стöча, ясыда, а сiдзжö и образнöя висьтавны да гижны мöвпъяснысö.

Коми кывйысь школьнöй курслысь материалсö классъяс сертиыс юкöма татшöм ногöн: V, VI да VII классъясын велöдöны фонетика да графика, лексикология да фразеология, морфемика да кывартмöм, морфология да орфография. Коми синтаксисысь систематическöй тöдöмлунъяссö велöдчысьяс босьтöны VIII да IX классъясын. Но синтаксис да пуктуация йылысь медшöр, медводдза, подув понятиеяссö пыртöма V классö. Тайö сетö позянлун уджавны челядьлöн синтаксическöй, пунктуационнöй да сёрнитан навыкъяс сöвмöдöм вылын, дасьтыны найöс VIII – IX классъясын синтаксис курс систематическöя велöдöм дорö.
Программаас материалсö сетöма челядьлысь арлыдсö тöд вылö босьтöмöн. Та вöсна коми кыв курсысь кутшöмсюрö тема велöдöм юкöма кык тшупöд вылö. Шуам, «Лексика», «Кывартмöм», «Эмакыв», «Кывберд», «Кадакыв» темаяс велöдöм урчитöма V и VI классъясын, стилистикаысь да сёрниысь (речеведение) – V, VI, IX классъясын.
Сёрни культура сöвмöдöм вылö уджсö урчитöма быд класс вылö.

Быд классын вичмöдöмаöсь коми кыв йылысь урокъяс, кодъяс долженöсь восьтны коми кывлысь миян республикаын тöдчанлунсö да коланлунсö, коми йöз олöмын сылысь бергалöмсö. Тайö урокъясыс сетöны велöдысьлы гырысьджык позянлунъяс воспитательнöй могъяс олöмö пöртöмын, артмöдöны эмоциональнöй ру, кодi отсалö содтыны челядьлысь коми кыв предмет дорö интерессö, бурджыка сiйöс велöдны. Тайö урокъяс вылас босьтöм тöдöмлунъяссö öтувтöма (обобщитöма) да систематизируйтöма «Кыв йылысь öтувъя юöръяс» юкöнын, кодöн и помасьö IX классын коми кыв велöдöмыс.

Программасö веськöдöма материалсö бура, зумыда велöдöм, усвоитöм вылö, сы вöсна ыджыд ин сэнi сетöма мöдпöвъёвтöм вылö. Быд классын во помас и во заводитчигас мöдпöвъёвтöм вылас вичмöдöма торъя часъяс. V классын, I – IV классъясын велöдöмлöн мöдпöвъёвтöм содержаниеыслöн юкöныс колö, медым артмöдны начальнöй да шöр звеноын велöдöмлысь преемственность, медым шöр звеноас мыджсьыны начальнöй классъясын велöдöмтор вылас, медым правильнöя, кужöмöн эрдöдны, пöртны олöмö преемственность принциплысь могъяссö. Мукöд классас урокъяс вылын мöдпöвъёвтöмыслысь содержаниесö абу урчитöма. Велöдысь мöдпöвъёвтöм урокъяссö нуöдö торъя, конкретнöй условиеяс тöд вылö босьтöмöн, челядьлысь тöдöмлунъяс, челядьлысь торъялöмсö тöд вылö босьтöмöн. Некымын тшупöдöн велöдан темаяс пыр колö заводитны водзынджык нин велöдöмторсö мöдпöвъёвтöмсянь, быд выль тшупöд велöдöмын колö мыджсьыны воддзаджык тшупöдын, воддзаджык классын тöдмалöмтор, велöдöмтор вылö. Быд тема колö помавны велöдöмсö повторитöмöн. Мöдпöвъёвтöмлöн татшöм системаыс отсалö сетны челядьлы зумыд тöдöмлунъяс, артмöдны налысь кужöмлунъяс.

Программаын пыртöма йитöда сёрни сöвмöдöм вылö часъяс. Сёрни сöвмöдöм вылö сетöм темаяссö – речеведческöй понятиеяс да текст вылын уджалöм – юклöма грамматическöй материал костас. Тайö отсалö сьöрсьöн-бöрсьöн, равномернöя уджавны сёрни вылас, артмöдö сёрни сöвмöдöм вылас колана условиеяс.

Быд класслöн программа помас лыддьöдлöма медшöр кужöмлунъяссö да навыкъяссö, кодъяс артмöны кыв да сёрни велöдiгас.

V – IX классъясын коми кыв велöдöмын медшöр визьяс. Коми кыв велöдöмлöн медшöр визьясысь öти – челядьöн зумыд да гöгöрвоöмöн (осознаннöй) тöдöмлунъяс босьтöмын удж котыртöм. Та могысь чужан кыв велöдiгöн пыр колö вынсьöдны практическöй туйвизьсö, пыр колö тöд вылын кутны морт сöвмöмын ас кывлöн тöдчанлун йылысь. Урокъяс вылын торйöн нин ёна колö тöдчöдны теорияысь сiйö проблемаяссö, кодъяс колöны орфографияысь, пунктуацияысь кужанлунъяс да навыкъяс сöвмöдöм могысь: состав серти торъя кывъяс юклöм, кывсикасъяс торйöдöм, сёрникузяысь грамматика подув торйöдöм да с.в.
Торъякывъяслысь гижанногсö, пунктуация пасъяс пукталöм колö велöдны грамматика подув вылын, сыысь найöс оз позь торйöдны. Орфография вывтi ёна йитчöма кыв артмöмкöд да морфологиякöд, а пунктуация – синтаксискöд. Велöдчысьяслы колö бура кужны видлавны кывсö состав сертиыс, тöдны шыяслысь аскодясьöмсö, торйöдны кывсикасъяс, бура тöдны кывсикасъяслысь признакъяссö, кужны аддзыны сёрникузяысь грамматическöй подувсö, сёрникузяын йитны кывъяссö, бура тöдны подчинение йитöдъяс да кужны вöдитчыны наöн, аддзыны-гöгöрвоны сложнöй сёрникузя грамматическöй подувъяскостса смыслöвöй отношениеяссö да с.в.

Теорияысь тöдöмлунъяссö велöдчысьяс гöгöрвоöны, зумыдмöдöны практическöя уджалiгöн. Та дырйи зэв тöдчанаöн лоö кывйысь фактъяс орччöдöм, сикасалöм, торъя чукöръясö пыртöм, фонетикаысь, морфологияысь, синтаксисысь разбор, орфографическöй, синтаксическöй, пунктуационнöй да мукöд сикас разбор. Разборъяссö колö медводз пыртны бöрйöм орфограмма, пунктуация правилö гöгöрвоöдöм могысь, асшöра уджавны сямлун сöвмöдöм могысь, велöдчысьяслысь асьнысö контролируйтан навыкъяс артмöдöм-сöвмöдöм могысь. 
Ас чужан кыв велöдöмыслöн (торйöн нин грамматикалöн) зэв ыджыд тöдчанлуныс велöдчысьяслысь мöвпалансямсö (мышлениесö) сöвмöдöмын, сы вöсна мый сiйö пыр йитчö аналитико-синтетическöй уджкöд, кыв урокъяс вылын пыр эм öткодялöм, кыв явлениеяслысь кутшöмкö медся тöдчана признакъяс торйöдöм, материалсö öтувтöм (обобщитöм), систематизируйтöм. Кывйысь быд тема велöдiгöн колö сöвмöдны челядьлысь логическöя мöвпалан сямсö. Мöвпалöмлысь медшöр формаяссö – понятие, суждение, умозаключение – позьö сöвмöдны öткодялöмöн (сравнение), торйöдöмöн (анализ), öтувтöмöн (синтез), абстрагированиеöн, стöчмöдöмöн (конкретизация), обобщениеöн. Öткодялöмöн позьö аддзыны торъя предметъяслысь, явлениеяслысь, грамматика понятиеяслысь öткодьлунсö да торъялöмсö. Шуам, качественнöй да относительнöй кывбердъяс, шöркыв да кывберд, шöркыв да ногакыв да мукöд грамматическöй тема велöдiгöн позьö пыртны öткодялöмсö. Торйöдöмыс сетö позянлун велöданторсö юклыны торъя юкöнъяс вылö: торъякыв юкны кывдiн, кыввуж, суффиксъяс вылö, сёрникузя – сёрникузяса членъяс вылö, сложнöй сёрникузя грамматическöй подувъяс вылö да с.в. А öтувтöмлöн тöдчанлуныс мöд сикас. Сiйö сетö позянлун торъя юкöнъяссö йитны, торъя юкöнъяссьыс öти выль, öтувъя понятие артмöдны. Шуам, качественнöй кывбердъяс дорö -лун, -тор суффиксъяс содтöмöн артмö отвлеченнöй вежöртаса эмакыв (буртор, бурлун), а кывбердъяс дорö -а суффикс содтöмöн артмö урчитан (бура). Абстрагированиеöн кутшöмкö торйöдöм юкöн позьö видлавны асшöра, кутшöмкö торйöдöм признак, вежöртас видлавны мукöд юкöнсьыс торйöн, мукöд вежöртассьыс öтдортчöмöн, кöть збыль вылас сiйö öтнассö и оз вермы лоны, сiйö вермö лоны сöмын мукöд юкöныскöд, öтвыв, шуам, торйöдны кö эмакывлысь -ын- вежлöг суффикс да видлавны сiйöс, тыдовтчö, мый сылöн эм кык медшöр вежöртас: ин да кад петкöдлöм (сиктын, гортын, вöрын, юын, арын, тулысын, рытын, лунын). Босьтны кö -яс- суффикс, то сiйö индö эмакывлöн уна лыд вылö (юяс, керкаяс), -и / -i суффикс кутö кадакывлысь I колян кад вежöртас (вайи, кори, шойччи, уджалi). Стöчмöдöмöн лоö öтка пример дорö шыöдчöм. Обобщение дырйи кутшöмкö тöдчана признакъяс серти öтувтöм, öтувъя понятие артмöдöм. Обобщениеöн лоö систематизация да сикасалöм, мöд ногöн кö, велöдан материалсö гырысьджык да ичöтджык чукöръяс вылö юклöм. Шуам, урчитанъяс позьö юклыны вежöртас сертиыс торъя чукöръяс вылö (када, ина, помка, нога да с.в. урчитанъяс), либö позьö öти сикасö öтувтны эмакывйысь артмöм кывбердъяс, кывбердъясысь артмöм эмакывъяс да с.в. 
Коми кыв велöдысьлöн уджын зэв тöдчана визь артмöдö школьникъясöс грамотнöя гижны велöдöм, грамотнöя гижны сямлун, навыкъяс артмöдöм, сöвмöдöм. Орфография да пунктуация правилöясöн тöдмасигöн велöдчысьяслы колö гöгöрвоны найöс, босьтны вежöрö (запомнитны), кужны вайöдны ассьыныс видлöгъяс, кужны вöдитчыны тайö правилöяснас гижиганыс. Кывъяс гижанногыс топыда йитчö торъякывъясыслöн тэчасыскöд, артмöмыскöд, сы вöсна гижанногсö оз позь велöдны морфемикатöг, кыв артмöмтöг, на вылö мыджсьытöг. А пунктуация оз позь велöдны синтаксисысь торйöн – сёрникузялысь тэчассö, предикативнöй подувъяскостса смыслöвöй отношениеяссö тöд вылö босьттöг. Грамотнöя гижны велöдöм могысь пыр колöны тренируйтчана уджъяс, уна сикас упражнениеяс, тестъяс. Грамматика теория боксянь туялiгöн оз ков бокö кольны кывъясыслысь гижанногсö. Орфографияысь навыкъяс сöвмöдöм могысь пыр колö уджавны кывъяс вылын, вöдитчыны кывчукöръясöн, тöдчöдны кыв артмöмсö, корсюрö шыöдчыны и этимология дорö. Торъякывъяссö позьö юкны тематическöй сикасъяс вылö, колана кывнас лöсьöдны кывтэчас, сёрникузя, аддзыны сiйöс контекстысь, пыртны сiйöс творческöй уджъясö, вайöдны öти кыввужъя кывъяс, пыртны асшöра вöчöм вылö сетöм уджъяссö, лöсьöдавны öти кыввужъя кывъяслысь позъяс. Орфографияысь кужöмлунъяс, навыкъяс вынсьöдöм-сöвмöдöм могысь быд велöдчысьлы колö лöсьöдны ассьыныс ичöтик кывчукöръяс. Тайö уджын тöдчанаöсь да коланаöсь и словарнöй диктантъяс, тестъяс да с.в. Татшöм сяма уджъясыс зумыдмöдасны велöдчысьяслысь гижан сямсö, а сiдзжö и отсаласны паськöдны налысь кывворсö, тöдмавны-велöдны быд мортлы колана лексическöй минимумсö. Орфографияысь да пунктуацияысь школьникъяслысь кужöмлунъяс колö сöвмöдны быд тема, быд юкöн велöдiгöн. Велöдчысьяслысь урчитöм кужöмлунъяссö сöвмöдöм, вынсьöдöм могысь колö быдлунъя контроль велöдысьсянь, колö быд лун уджавны челядьлöн тырмытöмторъяс вылын, ас кадö аддзыны да бырöдны нелючкиторъяссö, öшыбкаясыслысь аддзыны помкаяссö, анализируйтны найöс, колö велöдны челядьöс асшöра уджавны öшыбкаяс вылас, аддзыны да бырöдны найöс.
V – IX классъясын школьникъясöс коми кывйö велöдiгöн велöдысь сöвмöдö налысь каллиграфическöй гижöдсö, кодлы подувсö вöлi пуктöма I – IV классъясын. Велöдысь корö тетрадьын быд гижöд гижны графическöя правильнöя, гöгöрвоана, тöд вылын да видзöдö кутö, мед велöдысьяс гижисны тетрадь строкаясын (а эз строкаяс костас), мед гижисны öткодь судтаа шыпасъясöн, правильнöя гижисны прописнöй да строчнöй шыпасъяссö, мед шыпасъясыслöн вöлi колана наклон, кывъяс костас колана ыджда костъяс (интервал), мед правильнöяы да öтсяма гижисны тетрадьын датаяс, урок тема нимъяс, уроквывса удж сикасъяслысь нимъяс, удж (упражнение) номеръяс, эпиграфъяс, мед стöча тöдчöдiсны гöрд строка, мед торъякывъяс да сёрникузяяс видлалiгöн стöча, öкуратнöя пасъялiсны условнöй пасъяссö.

Такöд йитöдын велöдысьлы пыр колö контролируйтны велöдчысьяслысь классын да гортын вöчан уджъяссö. Тетрадьяснысö пыр колö прöверяйтны сiдзи, мед быд велöдчысь кывкутöмöн гижис быдлунъя пасйöдъяссö, уджъяссö, мед сiйö тöдiс-аддзис быдлунся контрольсö.
Велöдан да контрольнöй уджъяс дырйи лэдзöм тырмытöмторъяссö, öшыбкаяссö колö пыр пыдiсянь видлавны, анализируйтны. Тырмытöмторъяссö видлалöмыс зэв тöдчана велöдчысьяслысь кужöмлунъяссö да навыкъяссö артмöдöм-сöвмöдöм могысь.
Быд тема, быд юкöн велöдöм должен сöвмöдны велöдчысьяслысь логическöй мöвпалöмсö да сёрнисö. Коми кыв урокъяс вылын школьникъяслысь сёрни сöвмöдöмыс корö сöвмöдны сёрнилысь став сикассö (сёрнитöмсö, кывзöмсö (аудирование), лыддьысьöмсö и гижöмсö).
Велöдчысьяслысь сёрни сöвмöдöмас медводдза визьыс – коми литературнöй кыв нормаясöн тöдмöдöм, нормаяснас вöдитчыны велöдöм: литературнöй шуанногö (произношение), кыв формаяс артмöдöмö, кывтэчасъяс да сёрникузяяс артмöдöмö велöдöм, велöдчысь сёрниысь диалектизмъяс, жаргонизмъяс бырöдöм.

Челядьöс колö велöдны видзöдны асланыс сёрни бöрся да мынтöдчавны тырмытöмторъяссьыс. 

Мöд визь – велöдчысьяслысь кывворсö озырмöдöм, сёрниыслысь грамматика тэчасъяссö паськöдöм-озырмöдöм. Школьникъяслöн кывворыс паськалö, содö быд предмет велöдiгöн, но медводз, дерт, чужан кыв да литература, роч кыв да литература велöдiгöн. Коми кыв урокъяс вылын кывворсö озырмöдöмыс, паськöдöмыс артмö пыр нуöдан (систематическöй) словарнöй уджын – тöдтöм кывъяс аддзыны кужны велöдöмын, справочник-кывчукöръяс дорö шыöдчыны велöдöмын, справочник-кывчукöръяснас вöдитчыны велöдöмын.

Челядь сёрнилысь грамматика тэчассö озырмöдöмыс артмö кывтэчасъяс да сёрникузяяс синонимия вылын уджалiгöн, формаяс бöрся видзöдiг-наблюдайтiгöн, кыв единицаяс вежöртасъяс видлалiгöн, кыв юкöнъяслысь (единицаяслысь) сёрниын бергалöмсö туялiгöн.
Челядьлысь сёрни сöвмöдöмын коймöд визь – вомгора да гижöда формаын мöвпъяс сьöрсьöн-бöрсьöн висьтавны велöдöм, мöвпъяс артмöдан да висьталан кужöмлунъяссö да навыкъяссö сöвмöдöм. Йитöда сёрнисö сöвмöдöм могысь колö уджавны высказывание содержание вылын, высказывание артмöдöм вылын, тайöс позьö вöчны специальнöй упражнениеяс вöчигöн, изложение да сочинение кежлö дасьтысигöн. Татшöм уджъяс лыдас пырö и тема артмöдöм, анализируйтöм, сылысь суйöрсö стöчмöдöм, медшöр мöвпсö гöгöрвоöдöм, план лöсьöдöм, план сертиыс материалсö систематизируйтöм, кыв средствояссö правильнöя, стöча бöрйöм.

Коми кыв урокъяс вылын колö сöвмöдны челядьлысь йитöда вомгора сёрнинысö: велöдчан да научнöй, публичнöй (ораторскöй) сёрнисö. Тайöс колö вöчны бытöвöй, общественно-политическöй, академическöй сёрниöн тöдмöдiгöн.
Велöдчысьяслысь сёрни сöвмöдан уджын быть коланаöн лоö кывйысь быдсикас тырмытöмторсö бырöдöм.
Сёрни сöвмöдiгöн быть колö уджавны и выразительнöя лыддьысьöм вылын, колö артмöдны-чужтыны выразительнöя лыддьысян навыкъяссö. Тайö (выразительнöя лыддьысян) урокъясöдз да на вылын колö сöвмöдны велöдчысьяслысь сёрнитан (речевöй) слухсö (кывйысь шыяс торйöдны кужöм, зэв ясыда кывъяс шуалöм, сёрникузялысь суйöрсö гöгöрвоöдöм – сёрникузя заводитчöмсö да помасьöмссö тöдчöдны-казявны кужöм, – гöлöс лэдзны да лэптыны кужöм, сёрни öд (темп) öддзöдны да надзмöдны кужöм, логическöй ударениеа кыв торйöдны кужöм). Колö зiльны, мед ни öти велöдчысь эз монотоннöя, невыразительнöя лыддьысь.

Асшöра уджавны велöдчысьяслысь сямлунсö сöвмöдiгöн быть колö велöдны найöс справочнöй литератураöн вöдитчыны. Медводз колö велöдны учебникын сетöм справочнöй аппаратöн вöдитчыны, а сэсся сьöрсьöн-бöрсьöн вуджны школаяслы лöсьöдöм кывчукöръяс, справочникъяс дорö. Велöдысьлöн мог – сложнöй, гöгöрвотöм кывъяс гижигöн, гижанногын падъялiгöн, сложнöй формаяс артмöдiгöн, кыввежöртасъяс видлалiгöн да с.в. велöдны шыöдчыны кывчукöръяс, справочникъяс дорö.

Коми кыв велöдiгöн традиционнöй урокъяс кындзи колö пыртны занятиеяслысь мукöд форма – семинар, собеседование, практикум, консультация, – кодъяс корöны материалсö зiльджыка да асшöра велöдны. Найö сöвмöдöны-озырмöдöны велöдöмсö. Медым занятиеяслöн тайö формаясыс бурджыка уджалiсны, велöдысь школьникъяслы должен вöзйыны-сетны коми кывйысь, ставнас лингвистикаысь уна сикас научно-популярнöй литература. Тайö ставыс отсалас содтыны коми кыв дорас челядьлысь интерессö, содтас велöдысьлысь уджалан, чужан кывйö велöдан качество тшупöдсö.
Коми кыв урокъяс вылын предметъяскостса йитöдъяс. Школаын медводз велöдöны гижöд коми кыв, сы вöсна коми кывйыс кыдз предмет медводз и медся топыда йитчö литературакöд. Коми кывйö велöдiгöн паськыда вöдитчöны художествоа текстъясысь босьтöм видлöгъясöн, кодъяс вынсьöдöны, гöгöрвоöдöны да подулалöны теория мöвпъяссö, серпаса литератураысь босьтöны видлалöм вылö торъя кывъяс, уна сикас синтаксическöй тэчас, кыв формаяс, сёрникузя юкöнъяс, кывсикасъяс туялöм могысь видлöгъяс, серпаса текстъясысь жö босьтöны сёрни сикасъяс вылö юкöнъяс (повествование, описание, рассуждение). Коми кыв да литература костас йитöдыс тыдовтчö и сыысь, мый тайö предметъясыслы лöсялöны öти сяма уджъяс: изложение, сочинение гижны велöдöм, текст содержание ас кывйöн висьтавны (пересказ) велöдöм да с.в. 
Öткодь лингвистическöй понятиеяс лöсялöны и велöдан роч да иностраннöй кывъяслы (кывсикасъяс, синонимъяс, öтка лыд, уна лыд, эмакыв, кадакыв, сёрникузя, подлежащöй, сказуемöй, сёрникузя сикасъяс да с.в.). Матыс понятиеяс эмöсь и литература, изобразительнöй искусство курсъясын (антоним, антитеза, контраст, изобразительнöй средство). История урокъяс вылын велöдчысьяс тöдмалöны и архаизмъяс, историзмъяс, заимствуйтöм кывъяс йылысь, паськыда пыртöны найöс асланыс сёрниö. Георгафия велöдiгöн тöдмасьöны кыв чукöръясöн, йöз оланiнъясöн, биология велöдiгöн – мöвпалöм да сёрнитöм йылысь вопросъясöн, музыка урокъяс вылын – шыясöн, тембрöн, интонацияöн.
Коми кыв урокъяс вылын колö вöдитчыны тöдчана художникъяслöн картинаяс репродукцияясöн. Картина серти сочинение гижны велöдiгöн учитель отсалö и челядьöс эстетическöя воспитывайтны, велöдö донъявны искусство, художникöн петкöдлöм збыльвывса олöмсö, гöгöрвоны художниклысь мöвпсö, тайö искусстволысь кывсö.
Предметъяскостса йитöдъясыс отсалöны школьникъяслы бурджыка гöгöрвоны велöдан предметсö, сöвмöдны чужан кывйöн вöдитчан сямсö.

Программаыс шымыртö подув тöдöмлунъяссö да кужöмлунъяссö, кодъясöс челядь долженöсь босьтны школаын велöдчигöн. Велöдысь должен программасö пöртны олöмö. Велöдысьлöн эм позянлун урчитöм кадыслысь витöд юкöнсö видзны ас видзöдлас, аслас мöвпалöм сертиыс, но подув тöдöмлунъяссö должен быть сетны, быть сöвмöдны чужан кывйöн вöдитчыны кужöмсö, навыкъяссö. Та могысь велöдысьлöн эмöсь татшöм позянлунъяс: öтсяма, матыс да сложнöй темаяссö сетны öтувтöмöн (блокъясöн); ас видзöдлас сертиыс видзö мöдпöвъёвтöм вылö вичмöдöм часъяссö; содтыны йитöда сёрни сöвмöдöм могысь часъяссö (та вылö босьтны воддзаджык классъясын мöдпöвъёвтöм вылö сетöм часъяссö).

Школьникъяслысь збыльвывса тöдöмлунъяссö, налысь кужанлунсö, сямсö, материалсö, материалыслысь тöдчанлунсö тöд вылö босьтöмöн велöдысь ачыс юклö программаын сетöм сiйö либö мöд тема велöдöм вылö часъяссö.

ПРОГРАММАЯС
V КЛАСС 

(___ час)

Кыв – сёрнитöмын медшöр средство.
(___ час)

I – IV классъясын велöдöмтор мöдпöвъёвтöм.
(___ час)

I. Кыв юкöнъяс. Орфограмма. Кывъясын i, и шыпасъяс гижöм. Торйöдан ъ да ь. Кывъясын тч, дч, чч шыпасъяс гижöм.
Асшöр да абу асшöр кывсикасъяс.

Эмакыв: вежлöгасьöм, лыд.

Кывберд:

Нимвежтас: 1, 2, 3 морта нимвежтасъяс.

Кадакыв: морт, кад, лыд.

Урчитан (тöдмасьöм).

Кывбöръяс да союзъяс. Торъякывъяскöд кывбöръяс торйöн гижöм.

II. Текст. Текстлöн тема.

Синтаксис. Пунктуация. Сёрни культура.

(___ час)

I. Медшöр синтаксическöй понятиеяс (юкöнъяс): кывтэчас, сёрникузя, текст.

Пунктуация языкознаниелöн юкöн.

Кывтэчас: кывтэчасын сюрöса да зависитысь кыв.

Сёрникузя. Прöстöй сёрникузя, висьталан могъяс сертиыс прöстöй сёрникузяяслöн сикасъяс: юöртана, юалана, чуксалана. Горöдана да абу горöдана сёрникузяяс. Препинание пасъяс: помалан пасъяс (сёрникузя помын), торйöдан пасъяс (мöдпöвъёвтöм).
Сёрникузялöн грамматическöй подув.

Сёрникузяса сюрöса членъяс, подлежащöй да сказуемöй, сёрникузяса содтана членъяс: дополнение, определение, обстоятельство.

Паськöдтöм да паськöдöм сёрникузяяс (кык сюрöса члена).
Союзъястöг йитчытöм öтсяма членъяса сёрникузяяс. А, но союзъясöн, öтка и союзöн йитчöм öтсяма членъяса сёрникузяяс, союзъястöм öтсяма членъяс костын чутiк (запятая), а, но, и союзъяса öтсяма членъяс костын чутiк. Öтсяма членъяс водзын öтувтана кывъяс. Öтувтана кыв бöрын двоеточие.
Кывтэчас да сёрникузя синтаксис боксянь видлалöм. 
Шыöдчöм, шыöдчöм дырйи препинание пасъяс.

Пыртана кывъяс да кывтэчасъяс.

Сложнöй сёрникузя. Кык да унджык грамматическöй подув кыдз сложнöй сёрникузялöн признак.

Союзъяса сложнöй сёрникузяяс (быд грамматическöй подулын – кык сюрöса член).

Сложнöй сёрникузяын и, а, но, мый, мед, кö, кор, сы вöсна мый водзын прöстöй сёрникузяяс костын чутiк.

Автор кывъяс водзын да автор кывъяс бöрын веськыд сёрни; веськыд сёрни дырйи препинание пасъяс.

Öти мортлöн сёрни (монолог) йылысь понятие.

Кык морта сёрни (диалог). Кык морта сёрниын репликаяс водзын тире.

II. Юöртана, юалана, чуксалана да горöдана сёрникузяяс, öтувтана кывъя сёрникузяяс шуанног боксянь правильнöя шуны кужöм. Шыöдчана да öтсяма членъяса прöстöй сёрникузяяс колана шуанногöн лыддьöм да шуöм. Веськыд сёрниа да кык морта сёрниа (диалога) текстъяс колана ногöн лыддьöм.
III. Вомгора да гижöда сёрни. Öти мортлöн да кык мортлöн сёрни (монолога да диалога сёрни). Текстлöн медшöр мöвп. Этикетнöй диалогъяс. Письмö кыдз текстлöн сикас.

Фонетика. Орфоэпия. Графика да орфография. Сёрни культура.

(___ час)
I. Фонетика кыдз языкознание наукалöн юкöн. Шы кыдз кыв юкöн (единица). Сёрни шыяс; гласнöй да согласнöй шыяс. Кывйын ударение. Чорыд да небыд согласнöйяс. Чорыдлун да небыдлун серти гозтöм согласнöйяс. Гора да гортöм согласнöйяс. Сонорнöй согласнöйяс. Аффрикатаяс. Шипящöйяс да ц. В да л шыяслöн вежласьöм (чередуйтчöм) йылысь понятие. Согласнöйяслöн аскодясьöм йылысь понятие.

Кывдiнпомса йт – ть, йд – дь согласнöйяс шуöм, наöн вöдитчöм.

Кыв водзын г – дь, к – ть согласнöйяс шуöм, наöн вöдитчöм.

Й, к, т, м содтысян шыяс.

Кывъяс фонетика боксянь видлалöм (фонетическöй разбор).

Орфоэпия правилöяс.

Графика кыдз языкознание наукалöн юкöн. Гижигöн сёрни шыяс пасйöм. Öти шы кык шыпасöн пасйöм (дз, дж, тш). Öти шы кык шыпасöн пасйöм (и, i). Алфавит. Кипомысь гижöм (рукописнöй) да печатнöй шыпасъяс; прописнöй да строчнöй шыпасъяс. Каллиграфия. Е, ё, ю, я шыпасъяслöн звукöвöй вежöртас. Согласнöйяслысь небыдлун пасйöм.

Ъ, ь торйöдан пасъяс.
Кывъяс орфография боксянь видлалöм (орфографическöй разбор).

Орфографияысь кывчукöръяс.

II. Гижöд кывлы лöсялана сёрнитан нормаяс тöдöм, шуан (произношение) правилöяс серти сёрнитны кужöм. Согласнöй шыяс аскодясигöн кывъяс правильнöя шуöм да гижöм. Шыпас нимъяс правильнöя шуны кужöм. Алфавит тöдöм. Орфография кывчукöрöн вöдитчыны кужöм. 

III. Текст сикасъяс. Повествование ( Предмет). Серпасалöм (Описание). Тема, могъяс, высказывание адресат серти колана кыв средствояс бöрйыны кужöм, кыв средствоясöн вöдитчыны кужöм.

Лексика. Сёрни культура.

I. Лексика кыдз языкознание наукалöн юкöн. Торъякыв кыдз кыв единица. Торъякыв да сылöн лексическöй вежöртас. Уна вежöртаса да öти вежöртаса торъякывъяс. Торъякывлöн веськыд да вуджöдана вежöртасъяс. Омонимъяс. Синонимъяс. Антонимъяс.

II. Антонимъяс, синонимъяс да мукöд кывчукöрöн вöдитчыны кужöм. Сёрниын торъякывъясöн – налы лöсялана вежöртасъясöн – вöдитчыны кужöм. Сёрниын уна да вуджöдана вежöртаса кывъясöн, синонимъясöн, антонимъясöн вöдитчыны кужöм.
III. Подувсö сетöмöн текст артмöдöм (подробнöй изложение), сiйöс юкöнъяс вылö торйöдöм. Колана кыв средствоясöн вöдитчöмöн картина вылын петкöдлöмтор серпасалöм (описание).

Морфемика. Орфография. Сёрни культура.
I. Морфемика кыдз языкознание наукалöн юкöн. Морфема кык торъякывлöн медся ичöт юкöн, кодлöн эм вежöртас. Торъякывъяс вежлалöм да артмöдöм. Öти кыввужъя торъякывъяс. Торъякывъяслöн кывдiн, кыввуж да суффиксъяс. Торъякывъясын суффиксъяслöн тöдчанлун. Форма артмöдысь да донъялан суффиксъяс.
Торъякывъяслöн морфемнöй разбор.

Орфография кыдз языкознание наукалöн юкöн. Орфографическöй правилö.

Ъ, ь пасъяса кывъяс гижöм.

Дч, тч, дзч согласнöйяслöн йитöдъяс, найöс гижöм.

И да i, е да э шыпасъяс гижанног.

Дж – дз, тш – ч парнöй согласнöйяс бöрын гласнöйяс гижöм.

II. Орфографическöй кывчукöръясöн вöдитчыны кужöм. Разнöй суффиксъяса кывъясöн вöдитчыны кужöм. Суффиксъяс торйöдны кужöм.

III. Повествованиеын рассуждение. Рассуждение, сылöн тэчас да сикасъяс.

Морфология. Орфография. Сёрни культура.
Асшöр да абу асшöр кывсикасъяс.
(___ час)
Шöркывлöн, ногакывлöн, безлично-предикативнöй кывъяслöн кывсикасъяс системаын ин.
Эмакыв.

(___ час)
I. Эмакыв кыдз кывсикас. Сёрникузяын эмакывлöн синтаксическöй тöдчанлун. 
Ловъя да ловтöм эмакывъяс. Ас да абу ас (собственнöй да нарицательнöй) эмакывъяс. Географическöй нимъясын, улича нимъясын, историческöй лоöмторъясын ыджыд шыпас. Небöг, газет, журнал, картина, кинофильм, спектакль нимъясын ыджыд шыпас; тайö нимъяссö кавычкаясö босьтöм. Эмакывъяслöн кык сикас вежлöгасьöм: подув да сора вежлöгасьöм. Эмакывъяслöн вежлöг да лыд серти вежласьöм.

Эмакывлöн индан-асалан категория.

Кывъяслöн морфологическöй разбор.

II. Эмакывлысь лыд, вежлöг формаяс артмöдны кужöм. Сёрниын мöвпъяс стöчджыка петкöдлöм могысь эмакыв-синонимъясöн вöдитчыны кужöм, ковтöг öти и сiйö жö кывъяссö мöдпöвъёвтöмысь мынтöдчыны кужöм, найöс синонимъясöн вежны кужöм.

III. Рассуждениеын доказательство да гöгöрвоöдöм (объясняйтöм).

Кывберд.

(___ час)
I. Кывберд кыдз кывсикас. Сёрникузяын кывбердлöн синтаксическöй функция. 

Сёрникузяын сказуемöй пыдди мунысь кывбердлöн уна лыд форма.

II. Сёрниын мöвпъяс стöчджыка петкöдлöм могысь кывберд-синонимъясöн вöдитчыны кужöм, ковтöг öти и сiйö жö кывбердъяссö мöдпöвъёвтöмысь мынтöдчыны кужöм, найöс синонимъясöн вежны кужöм.

III. Пемöсъясöс, лэбачьясöс серпасалöм. Тайö жанра текстлöн тэчас (структура). Тайö жанрлöн стилистическöй сикасъяс.

Кадакыв.

(___ час)
I. Кадакыв кыдз кывсикас. Сёрникузяын кадакывлöн синтаксическöй тöдчанлун.
Кадакывлöн неопределеннöй форма (кывпод). Кывподлöн -ны / -ыны суффиксъяс.

Кадакывлöн вежласьöм.

II. Кадакыв-сказуемöй эмакыв-подлежащöйкöд йитны кужöм, согласуйтны кужöм.
Сёрниын мöвпъяс стöчджыка висьталöм могысь кадакыв-синонимъясöн вöдитчыны кужöм. Ковтöг öти и сiйö жö кывъяссö мöдпöвъёвтöмысь мынтöдчыны кужöм, найöс синонимъясöн вежны кужöм.

III. Висьт йылысь понятие, сылöн тэчас да стиль аслыспöлöслун йылысь понятие. Ас йылысь висьталöм. Сюжета картинкаяс серти висьтъяс.

V классын велöдöмтор мöдпöвъёвтöм да систематизируйтöм.

V классын босьтöм велöдчысьяслöн тöдöмлунъяс, кужанлунъяс да навыкъяс дорö корöмъяс.
I. Велöдчысьяс долженöсь тöдны V классын велöдöм кыв явлениеяслысь, сёрни понятиеяслысь определениеяс, орфография да пунктуация правилöяс, долженöсь подулавны ассьыныс вочакывъяссö, кужны вайöдавны колана видлöгъяс.

II. V класс помалiгкежлö велöдчысьяслöн долженöсь лоны татшöм кужöмлунъяс да навыкъяс:

– видлавны торъякывъяс фонетика боксянь, состав серти, морфология боксянь, кык сюрöса члена сёрникузяяс – синтаксис боксянь. Артмöдавны велöдöм нин сикаса прöстöй да сложнöй сёрникузяяс;

– тöдса кывъяслысь гöгöрвоöдны вежöртасъяссö да кужöмöн вöдитчыны наöн. Кужны вöдитчыны орфография кывчукöръясöн;

– кужны сёрнитны гижöд кывлöн велöдöм нин нормаяс серти.

Орфографияысь. Корсьны-аддзыны торъякывъясысь велöдöм нин орфограммаяс; аддзавны орфографическöй öшыбкаяс да исправляйтны найöс.

Пунктуацияысь. Аддзыны сёрникузяясысь вежöртас серти йитчöм юкöнъяс (смыслöвöй юкöнъяс), кодъясöс колö торйöдны препинание пасъясöн, подулавны препинание пасъяс сувтöдалöм, сёрникузяясын сувтöдавны пасъяссö велöдöм нин правилöяс серти.

Йитöда сёрниысь. Гöгöрвоöдны текстлысь темасö да медшöр мöвпсö, сылысь стильсö. Подробнöя да дженьыда висьтавны (излагайтны) повествовательнöй текстъяс; на лыдын тшöтш и предметъяс, пемöсъяс серпасалан юкöнъясöн. Кужны лöсьöдны сетöм да ас лöсьöдöм (собственнöй) текстлысь прöстöй план. Сетöм тема серти гижны повествовательнöй сикаса сочинение, гижны олöмын вöвлöмторъяс йылысь висьтъяс, а сiдзжö серпасавны ас наблюдение серти, картинаяс серти, предметъяс, пемöсъяс.

Сöвмöдны велöдöм кыв материал серти ас лöсьöдöм текстлысь содержаниесö да кыв боксянь тэчöмсö.
Разнöй содержаниеа текстъясын вежöртас да стиль боксянь правильнöя вöдитчыны кыв средствоясöн.

Вомгора да гижöда сёрниын грамотнöя вöдитчыны тöдса нин лексическöй да грамматическöй средствоясöн.

Вöдитчыны орфографическöй кывкудъясöн.

VI КЛАСС

Коми кыв – фин-угор кывъясысь öти

(1 час)
V классын велöдöмтор мöдпöвъёвтöм

Юкöнъяс вылö текст торйöдöм; официально-делöвöй стиль, кыв боксянь сылöн аслыспöлöслунъяс.
Лексика да фразеология. Сёрни культура.

(___ час)
I. Лексикаысь V классын велöдöмторсö мöдпöвъёвтöм. Ас (исконнöй) коми кывъяс. Мукöд кывйысь босьтöм (заимствуйтöм) кывъяс. Быдöнöн вöдитчан (общеупотребительнöй) кывъяс. Профессионализмъяс, диалектизмъяс, жаргонизмъяс. Важмöм кывъяс. Выльöн артмöм кывъяс.
Коми кывлысь кыввор озырмöдан туйяс.

Фразеология кыдз языкознание наукалöн юкöн. Кывъяслöн свободнöя йитчöм да фразеологическöй оборотъяс. Фразеологизмъяслöн медшöр признакъяс. Стилистика боксянь нейтральнöй да стилистическöй рöмъяса фразеологизмъяс. Фразеологизмъяслöн вöдитчöм. Фразеологическöй кывчукöръяс.

II. Кывчукöръясöн вöдитчöмöн кужны гöгöрвоöдны, пырö-ö торъякывйыс важмöм кывъяс лыдö, диалектизмъяс, профессионализмъяс лыдö, кужны гöгöрвоöдны, лоö-ö торъякывйыс асöн либö мукöд кывйысь босьтöмöн.

Велöдöм нин важмöм кывъяслысь вежöртас тöдöм. Художествоа гижöдъясысь диалектнöй, профессиональнöй кывъяс, важмöм кывъяс аддзыны кужöм.

Фразеологизмъясöн вöдитчыны кужöм. Торъякывъясöн, свободнöй кывтэчасъясöн да фразеологизмъясöн кыдз синонимъясöн вöдитчыны кужöм. Художествоа гижöдъясысь фразеологизмъяс аддзыны кужöм.

Фразеологическöй кывчукöръясöн, комиа-роча, роча-комиа кывчукöръясöн вöдитчыны кужöм.

III. Сочинение кежлö материал чукöртöм да анализируйтöм. Сетöм текст дженьыда ас кывйöн висьталöм.

Кыв артмöм. Орфография. Сёрни культура.

(___ час)
I. V классын морфемикаысь велöдöмтор мöдпöвъёвтöм.
Коми кывйын медшöр кыв артмöдан ногъяс (способъяс): морфемаясöн (морфологическöй) – суффиксъясöн, суффиксоидъясöн – не- кывводзöн; кывъяс содтöмöн. -ин, -туй, -пи, -улов, -öсь, -а / -я, -ся / -са суффиксъясöн; -мунны, -кывны, -вартны суффиксоидъясöн кывъяс артмöдöм.

Этимология йылысь да кывъяслöн этимологическöй разбор йылысь понятие. Этимологическöй кывкуд.

II. Суффиксъясöн, суффиксоидъясöн, кывъяс содтöмöн выль кывъяс артмöдны кужöм. Этимологическöй кывчукöрöн вöдитчыны кужöм.

III. Керка пытшкöс серпасалöм, татшöм текстлöн тэчас, кыв боксянь аслыспöлöслунъяс. Сочинение кежлö материал сикасалöм. Сложнöй план. Сетöм текстлысь торъя юкöнъяс ас кывйöн висьталöм.

Морфология. Орфография. Сёрни культура.

Эмакыв.

(___ час)
I. Эмакыв йылысь V классын велöдöмтор мöдпöвъёвтöм.
Лыдакыв бердын сулалысь эмакывлöн лыд. Рочысь пырöм эмакывъяслöн лыд.

Эмакывъяслöн вежлöгасьöм. Вежлöгъяслöн медшöр вежöртасъяс. Эмакывъяслысь вежлöг суффиксъяссö гижöм.

Эмакывлöн индан-асалан суффиксъяс, налöн вежöртас, найöс гижöм.

Эмакывъяс кывбöръяскöд гижöм.

Эмакывлöн ичöтмöдан, лелькуйтан да зывöктана суффиксъяс.

Эмакывъяслöн артмöм. Кадакывйысь артмöм эмакывъяс. Кадакывйысь артмöм эмакывъя оборотъяс.

Сложнöй эмакывъяс артмöм да найöс гижöм. 

Текст артмöдöмын эмакывлöн тöдчанлун. Эмакыв сказуемöй пыдди.

II. Эмакывлöн лыд формаясöн вöдитчыны кужöм. Вежлöгъяслысь шöр вежöртасъяс тöдöм.

Гижöдын да сёрниын вежлöгъясöн вöдитчыны кужöм. Эмакыв суффиксъяслысь вежöртасъяс торйöдны кужöм) ичöтмöдан, лелькуйтан, зывöктана).

Эмакыв артмöдысь суффиксъяслысь вежöртассö индыны кужöм.

Кывбöра да косвеннöй вежлöга кывбöртöм эмакывъясöн вöдитчöм.

Эмакыв-синонимъясöн вöдитчыны кужöм.
III. Разнöй сфераын вомгора публичнöй сёрниöн вöдитчöм.

Кывберд.
I. Кывберд йылысь V классын велöдöмтор мöдпöвъёвтöм. Качественнöй да относительнöй кывбердъяс.
Кывбердлöн öткодялан тшупöдъяс. Налöн вежöртас. Öткодялан да медвылыс тшупöдъяслöн артмöм, найöс гижанног.

Кывбердлöн артманног. Кывбердъяс артмöдысь суффиксъяс. Эмакывйысь артмöм относительнöй кывбердъяслöн вежöртас. Кадакывйысь артмöм относительнöй кывбердъяслöн вежöртас.

Ичöтмöдан суффиксъяс. Абу тырвыйö качество тшупöд.

Кывбердлöн не- кывводз. Сылöн вежöртас, гижанног. Сложнöй кывбердъяс да найöс гижöм. Визь пыр гижсьысь кывбердъяс. Кывбердлöн эмакыв пыдди мунöм.

Кывберд определение да сказуемöй функцияын.

II. Кывбердлысь öткодялан тшупöдъяс правильнöя артмöдны кужöм. Кывберд суффиксъяслысь вежöртас гöгöрвоöдöм (ичöтмöдан, абу тырвыйö качество тшупöд). Суффиксъясöн кывбердъяс артмöдны кужöм.

Сложнöй кывбердъяс öшыбкаястöг гижöм.

III. Вöр-ва серпасалöм, татшöм текстлöн тэчас, кыв боксянь аслыспöлöслунъяс; матыс да ылыс предметъяс серпасалöм. Сетöм текстысь вöр-ва серпасалöм торйöдöм да ас кывйöн сiйöс висьталöм. Картина серти пейзаж серпасалöм. Вöр-ва йылысь текстöн публичнöй выступление.

Лыдакыв.
I. Лыдакыв кыдз кывсикас: сылöн вежöртас, морфологическöй признакъяс: сылöн вежöртас, морфологическöй признакъяс, синтаксическöй тöдчанлун. Лыдакывъяслöн текст артмöдöмын тöдчанлун.
Количественнöй, собирательнöй да порядкöвöй лыдакывъяс, налöн грамматическöй признакъяс.

Тэчас серти лыдакывъяс. Прöстöй, сложнöй да тэчаса лыдакыв.
Ылыс лыдакывъяс да найöс гижöм. Дробнöй лыдакывъяс да найöс гижöм. Лыдакывлöн эмакыв пыдди мунöм.

Эмакыв пыдди мунысь лыдакывлöн вежлöгасьöм.

Лыдакывъяслöн гижанног. Лыдакывъяс öтлаын, торйöн, дефис пыр гижöм.

II. Лыдакывъясöн датаяс петкöдлыны кужöм. Собирательнöй да порядкöвöй лыдакывъясöн вöдитчыны кужöм. Ылыс лыд петкöдлыны кужöм. Сложнöй тэчаса, а сiдзжö ылыс лыда да дробнöй лыдакывъяс гижны кужöм. Сёрниын коми лыдакывъясöн вöдитчыны кужöм.
III. Корöм, тшöктöм (призыв) – публичнöй сёрни (выступление), сылöн тэчас, кыв боксянь аслыспöлöслун. Лыда (цифрöвöй) материала сетöм текст ас кывйöн висьталöм.
Нимвежтас.
(___ час)
I. Нимвежтас кыдз кывсикас: сылöн вежöртас, морфология признакъяс, сёрникузяын сылöн синтаксическöй тöдчанлун.
Нимвежтаслöн разрядъяс.

Нимвежтаслöн вежлöгасьöм.

Нимвежтасъяслöн текст артмöдöмын тöдчанлун.

Нимвежтас гижанног.

Нимвежтаслöн кывбöръяскöд гижанног.

II. Нимвежтасöн да сылöн вежлöг суффиксъясöн гижöд кыв нормаяс серти вöдитчöм. Кывсикасъяс нимвежтасöн вежны кужöм. Сёрниын да гижöдын коймöд морта нимвежтасöн вöдитчыны кужöм. Нимвежтасöн сёрникузялысь да текстлысь юкöнъяс йитны кужöм.

III. Сюжета серпасъяс серти висьт лöсьöдöм, ас мöвпалöм серти висьт лöсьöдöм; татшöм текстъясыслöн тэчас, кыв боксянь аслыспöлöслунъяс.

Рассуждение кыдз текст сикас, сылöн тэчас (тезис, аргумент, кывкöртöд), кыв боксянь аслыспöлöслунъяс.

Кадакыв.

(___ час)
I. Кадакыв кыдз кывсикас: сылöн вежöртас, морфологическöй признакъяс, синтаксическöй форма.

Кадакывлöн неопределеннöй форма.

Юöртана наклонениеа кадакыв. Кадакывлöн кад категория: öнiя, локтан, I колян, II колян кад.

Кадакывлöн лыд.

Кадакывлöн морт категория, морт серти вежласьöм.

Соссяна кадакывъяс. Налöн кад, морт, лыд серти вежласьöм. Соссяна кадакывъяс гижанног.

Тшöктана наклонениеа кадакывъяс. Найöс гижанног.

Вуджана да вуджтöм кадакывъяс.

Морттöм кадакывъяс. Морттöм кадакывъяслöн синтаксическöй тöдчанлун.

Звукоподражательнöй да изобразительнöй кадакывъяс.

Кадакывлöн артмöм. -мунны, -видзны, -вартны, -кывны, -керны суффиксъясöн артмöм кадакывъяс да найöс гижанног.

Парнöй кадакывъяс. Найöс гижанног. Визь пыр гижсьысь мукöд кадакывъяс.

Кадакывлöн текст артмöдöмын тöдчанлун.
II. Кадакывлöн кад формаясöн вöдитчыны кужöм. Соссяна кадакывъясöн гижöд кыв нормаяс серти вöдитчыны кужöм.

Кадакыв-синонимъясöн вöдитчыны кужöм.

Морттöм кадакывъясöн вöдитчыны кужöм.

III. Мый йылысь кö кывлöм подув вылын висьт лöсьöдöм, сылöн тэчас, кыв боксянь аслыспöлöслунъяс. Сетöм текст сылöн кутшöмкö герой нимсянь ас кывъясöн висьталöм. Дась текст юкöн сетöмöн сюжетнöй картинкаяс серти висьт лöсьöдöм.

VI классын велöдöм материал повторитöм да систематизируйтöм.

(___ час)
Бöрйöм тема серти.
I. Велöдчысьяс долженöсь тöдны VI классын велöдöм кыв юкöнъяслысь определениеяссö, сёрни понятиеяссö, орфографияысь да пунктуацияысь правилöяссö, кужны подулавны ассьыныс вочакывъяссö видлöгъяс вайöдöмöн.

II. VI класс помалiгöн велöдчысьяслöн долженöсь лоны татшöм кужöмлунъяс да навыкъяс: 
– ясыд, гöгöрвоана тэчаса кывъяс видлавны кыв артмöм боксянь, VI классын велöдöм кывсикасъяс видлавны морфология боксянь; кык сюрöса члена сёрникузяяс да морттöм кадакывйöн петкöдлöм öти сюрöса члена сёрникузяяс видлавны синтаксис боксянь;

– тöдны да вöдитчыны велöдöм нин гижöд кыв нормаясöн.

Орфографияысь. Торъякывъясысь аддзыны велöдöм нин орфограммаяс, кужны подулавны ассьыныс видзöдлассö, правильнöя гижны велöдöм нин орфограммаяс вылö торъякывъяс; аддзыны да бырöдны орфографическöй öшыбкаяс.

Пунктуацияысь. Аддзыны сёрникузяясысь смыслöвöй юкöнъяс, кодъясöс колö торйöдны препинание пасъясöн, подулавны препинание пасъяс сувтöдöмсö, сувтöдны пасъяссö велöдöм нин правилöяс серти.

Йитöда сёрниысь. Лöсьöдны сложнöй план. Подробнöя, дженьыда да юкöнъяс бöрйöмöн (выборочнöя) кужны ас кывйöн висьтавны повествовательнöй текст, кöнi эм мусер (пейзаж), керка пытшкöс серпасалöм.

Темасö да шöр мöвпсö тöд вылö босьтöмöн сочинение кежлö материал чукöртны да систематизируйтны.

Описание-сочинение гижны.

Рассуждение-сочинение гижны.

Гижны висьт сяма сочинение (мыйкö йылысь тöдмалöм, кывлöм, мыйкö аддзылöм бöрын).

Серпаса гижöдъясысь аддзыны описание, рассуждение юкöнъяс.

Гижны ас олöм йылысь висьт.

Тöдны официально-делöвöй стиль.

Сöвмöдны ас текстлысь содержаниесö да кыв боксянь тэчöм-лöсьöдöмсö (велöдöм нин кыв материал серти).

Кужны ясыда, стöча, грамотнöя вочавидзны велöдöм нин материал серти юалöмъяс вылö, сетöм тема йылысь сёрнитны (выступайтны).
Кужны выразительнöя лыддьыны гижöм (прозаа да поэтическöй) текст.
VII КЛАСС
(___ час)

Коми кыв кыдз сöвмысь явление.

(1 час)

V – VI классъясын велöдöмтор мöдпöвъёвтöм.

(___ час)

Публицистика стиль, сылöн жанръяс, кывйыслöн аслыспöлöслунъяс.
Морфология. Орфография. Сёрни культура.

Кадакыв.

I. Кадакывйыслысь V – VI классъясын велöдöмтор мöдпöвъёвтöм.
Действие мунаннног петкöдлöм. -ышт-, -лывл-, -ывл, -ав / -ал, -л / -лы суффиксъяс, налöн вежöртасъяс.

 Кадакывлöн залог йылысь понятие. Каузатив залог, сылöн вежöртас, сiйöс петкöдлöм. Рефлексив залог, сылöн вежöртасъяс, сылöн -сь, -ч, -зь, -ась, -ысь суффиксъяс.
II. Действие мунанног петкöдлыны кужöм. Каузативнöй кадакывъясöн вöдитчыны кужöм. Рефлексив залога кадакывъясöн вöдитчыны кужöм.
III. Кужны вуджöдны роч кыв вылö каузативнöй кадакывъяс. Кужны вöдитчыны комиа-роча, роча-комиа кывкудъясöн.

Шöркыв.

I. Шöркыв кыдз кадакывъяслöн аслыссяма форма.

Шöркывлöн вежöртас, морфологическöй признакъяс, синтаксическöй тöдчанлун.

Шöркыв артмöдысь суффиксъяс да найöс гижанног. 

Шöркывъя тэчас (причастнöй оборот) йылысь понятие.

Шöркывъяслöн, шöркывъя тэчасъяслöн текст артмöдöмын тöдчанлун.

II. Сёрниын да гижöдын шöркывъя тэчасъясöн вöдитчыны кужöм. Шöркыв кывбердысь торйöдны кужöм.

Шöркывйöн сёрникузяяс артмöдны кужöм; шöркывъяссö, шöркывъя тэчасъяссö текстысь аддзыны кужöм.

III. Мортöс ортсы боксянь серпасалöм: текстлöн тэчас, кывйыслöн аслыспöлöслунъяс (на лыдын и специальнöй «портретнöй» кывъяс). Мортöс ортсы боксянь серпасалысь сетöм текст ас кывйöн висьталöм. Текстысь мортöс серпасалысь юкöн торйöдöм да сiйöс ас кывйöн висьталöм. Тöдсаöс ас впечатление серти либö кодöскö фотография серти ортсы боксянь серпасалöм.

Публичнöй общественно-политическöй сёрнилöн (выступлениеяслöн) сикасъяс. Налöн тэчас.
Ногакыв.
(___ час)
I. V – VI классъясын кадакыв йылысь тöдöмлунъяс мöдпöвъёвтöм.
Ногакыв кыдз кадакывлöн аслыссяма форма, сылöн вежöртас, морфологическöй признакъяс. Сёрникузяын ногакывлöн синтаксическöй тöдчанлун. Ногакывлöн текст артмöдöмын тöдчанлун.

Ногакыв артмöдысь суффиксъяс, налöн вежöртас, найöс гижанног.

Ногакывъя тэчас (деепричастнöй оборот) йылысь понятие.

II. Ногакывйöн гижöда да вомгора сёрниын вöдитчыны кужöм. Ногакыв суффиксъяслысь вежöртасъяс тöдöм. Разнöй вежöртаса суффиксъяса ногакывъясöн вöдитчыны кужöм. Ногакывъясöн сёрникузяяс лöсьöдны кужöм. Гижöда да вомгора ногакывъя тэчасъясöн вöдитчыны кужöм.

III. Картина серти висьт.

Урчитан.

(___ час)
I. Урчитан кыдз кывсикас. Сылöн вежöртас, грамматическöй признакъяс. Сёрникузяын урчитанлöн синтаксическöй тöдчанлун. Текст артмöдöмын урчитанлöн тöдчанлун.
Урчитанлöн вежöртас серти сикасъяс.

Урчитанлöн öткодялан тшупöдъяс. Налöн вежöртас, артманног да гижанног.
Урчитанлöн артмöм.

Урчитанъяс гижöм.

II. Гижöда да вомгора сёрниын урчитанъясöн вöдитчыны кужöм. Сёрниын урчитан-синонимъясöн да урчитан-антонимъясöн вöдитчыны кужöм. Синонимъяс, антонимъяс кывчукöръясысь урчитан-синонимъяс да антонимъяс аддзыны кужöм.

III. Действиеяс кыдз текст сикас серпасалöм: текстлöн тэчас, кывйыслöн аслыспöлöслунъяс. Действиеяс серпасалысь сетöм текст ас кывйöн висьталöм.
Состояние категория.

(___ час)
I. Состояние категория йылысь понятие. Сылöн кывбердъясысь, урчитанъясысь торъялöм. Состояние категорияö пырысь кывъяслöн синтаксическöй тöдчанлун. Налöн вежöртас.
II. Состояние категорияö пырысь кывъяс кывбердъясысь да урчитанъясысь торйöдны кужöм. Тайö кывъяснас сёрниын вöдитчыны кужöм.
III. Мортлысь либö вöр-ва состояние серпасалысь текст ас кывйöн висьталöм.

Абу асшöр кывсикасъяс. Сёрни культура.

Кывбöр.

(___ час)

I. Кывбöр кыдз абу асшöр (служебнöй) кывсикас. Вежöртас серти кывбöрлöн сикасъяс. Сёрникузяын кывбöръяслöн синтаксическöй тöдчанлун. Текст артмöдöмын кывбöръяслöн тöдчанлун.
II. Кывбöръясöн, налысь вежöртассö тöд вылын кутöмöн, сёрниын да гижöдын вöдитчыны кужöм. Кывбöръяс асшöр кывсикасъяскöд гижны кужöм. Кывбöръясöн да вежлöг формаясöн кыдз грамматическöй синонимъясöн вöдитчыны кужöм.

III. Лыддьöмтор подув вылын ас нимсянь висьталöм. Картина вылысь аддзöмтор подув вылын висьт. 

Союз.

(___ час)
I. Союз кыдз абу асшöр кывсикас. Сёрникузяын союзъяслöн синтаксическöй тöдчанлун. Прöстöй да составнöй союзъяс. Сочинение да подчинение союзъяс. Öтвывтана, торйöдана, паныд сувтöдана сочинение союзъяс. Сочинение союзъясöн прöстöй да сложнöй сёрникузяын вöдитчöм. Подчинение союзъясöн сложнöй сёрникузяын вöдитчöм. Текст артмöдöмын союзъяслöн тöдчанлун. Союзъяс гижанног.
II. Сёрниын союз-синонимъясöн вöдитчöм. Союзъяслысь вежöртасъяс тöдöм.

III. Дискуссионнöй тема вылö вомгора рассуждение; сылöн кывйыслöн аслыспöлöслун.

Кывтор.

(___ час)
I. Кывтор кыдз абу асшöр кывсикас. Кывторъяслöн морфологическöй признакъяс. Сёрникузяын кывторъяслöн синтаксическöй тöдчанлун. Форма артмöдысь да вежöртаса смыслöвöй кывторъяс. Текст артмöдöмын кывторъяслöн тöдчанлун.
Вежöртас серти кывторъяслöн сикасъяс.
Кывторъяс гижанног.

II. Модальнöй кывторъяса сёрникузяяс выразительнöя лыддьöм. Уна сикас вежöртаса кывторъясöн сёрниын вöдитчыны кужöм.

III. Сетöм сюжет серти висьт.

Междометие. Звукоподражательнöй кывъяс.

(___ час)

I. Междометие кыдз кывсикас. Сёрникузяын междометиеяслöн синтаксическöй тöдчанлун.

Звукоподражательнöй кывъяс. Найöс междометиеясысь торйöдöм.

Междометиеясын дефис. Шуанногöн междометиеяс торйöдöм. Междометие бöрын запятая либö горöдан пас сувтöдöм.

II. Междометиеа сёрникузя выразительнöя лыддьöм.

VII классын велöдöмтор мöдпöвъёвтöм да систематизируйтöм.

(___ час)

Морально-этическöй тема вылö сочинение-рассуждение либö тайö тема вылö публичнöй сёрнитöм (выступление).

Велöдчысьясöн VII классын босьтöм тöдöмлунъяс, кужöмлунъяс да навыкъяс дорö корöмъяс.

I. Велöдчысьяс долженöсь тöдны VII классын велöдöм кыв явлениеяслысь определениеяс, сёрникöд йитчöм определениеяс, орфография да пунктуация правилöяс, кужны подулавны ассьыныс вочакывъяссö, вайöдны колана видлöгъяс. Велöдчысьяслы колö тöдны велöдöм асшöр да абу асшöр кывсикасъяс, тöдны налысь морфологическöй признакъяссö, кужны найöс аддзыны-торйöдны текстысь. Правильнöя гижны кывсикасъяс.

II. VII класс помын велöдчысьяслöн долженöсь лоны татшöм кужöмлунъяс да навыкъяс:

– кужны кывсикасъяс видлавны морфология боксянь, ногакывъя тэчаса да шöркывъя тэчаса сёрникузяяс видлавны синтаксис боксянь, видлавны велöдöм нин союзъяса сложнöй сёрникузяяс;

– кужны лöсьöдны шöркывъя тэчаса да ногакывъя тэчаса сёрникузяяс;

– кужны артмöдавны каузативнöй да рефлексив залогъяса кадакывъяс да вöдитчыны наöн;

– тöдны да кужны вöдитчыны гижöд кыв нормаясöн.

Орфографияысь. Торъякывъясысь аддзыны велöдöм нин орфограммаяс, подулавны найöс; правильнöя гижны велöдöм орфограммаяс вылö торъякывъяс; аддзыны да бырöдны орфографическöй öшыбкаяс.

Пунктуацияысь. Кужны сувтöдавны велöдöм нин правилöяс серти пунктуация пасъяс.

Йитöда сёрниысь. Кужны лöсьöдны торъя темаяс вылö публицистическöй стильлы лöсялана текстъяс, гöгöрвоны татшöм текстъяссö. Подробнöя да дженьыда ас кывйöн висьтавны мортöс серпасалана юкöнъяса повествовательнöй текстъяс. Мортöс, уджалöм, велöдчöм серпасавны; сетöм сюжетъяс серти гижны висьтъяс; гижны рассуждение-сочинениеяс.
Литературнöй персонаж гижöмöн характеризуйтöм.

Стöча, грамотнöя висьтавны вöвлöм лоöмторъяс (событиеяс) йылысь, подулавны ассьыныс кывкöртöдъяссö.

VIII КЛАСС
Коми кыв фин-угор кывъяс семьяын.

(___ час)

V – VII классъясын велöдöмтор мöдпöвъёвтöм.
(___ час)

Синтаксис. Пунктуация. Сёрни культура.

Кывтэчас.

(2 час)

I. Кывтэчас йылысь V классын велöдöмтор мöдпöвъёвтöм.

Кывтэчасын кывъяслöн подчинение йитöд: веськöдлöм (управление), примыкание. Сюрöса кывйыслöн морфологическöй свойствояс серти кывтэчасъяслöн сикасъяс: кадакывъяяс, нимаяс, урчитанаяс.

II. Веськöдлöм йитöд дырйи зависитысь кывсö колана формаö сувтöдны кужöм. Вежöртас серти синонимическöй кывтэчасъясöн сёрниын вöдитчыны кужöм.

Прöстöй сёрникузя.

(3 час + 1 час)
I. Сёрникузя йылысь велöдöмтор мöдпöвъёвтöм. 
Сёрникузялöн грамматическöй (предикативнöй) подув.

Подлежащöй да сказуемöй костын йитöдлöн аслыспöлöслунъяс. Сёрникузяын кыв арт. Прöстöй сёрникузялöн шуанног (интонация). Логическöй ударение.

II. Логическöй ударениеöн да кыв артöн сёрникузяысь медся тöдчана кывсö торйöдны кужöм; сёрникузя выразительнöя лыддьöм.
III. Архитектурнöй памятникъяс серпасалöм кыдз текст сикас; текстлöн тэчас, сылöн кыв боксянь аслыспöлöслунъяс.

Кык сюрöса члена прöстöй сёрникузяяс.

Сёрникузяса сюрöса членъяс.

(___ час)
I. Подлежащöй йылысь велöдöмтор мöдпöвъёвтöм.

Подлежащöй петкöдланногъяс.

Сказуемöй йылысь велöдöмтор мöдпöвъёвтöм.

Составнöй глагольнöй сказуемöй. Прöстöй да составнöй нима сказуемöй. Подлежащöй да сказуемöй костын тире.

Сёрникузяса сюрöса членъяслöн синтаксическöй синонимъяс, текст артмöдöмын налöн тöдчанлун.

II. Подлежащöй да сказуемöй йитны кужöм; кывтэчасысь артмöм подлежащöй сказуемöйкöд йитны кужöм. Составнöй глагольнöй сказуемöй да составнöй нима сказуемöй артмöдны кужöм, наöн вöдитчыны кужöм.

Подлежащöйлöн да сказуемöйлöн синонимическöй вариантъясöн сёрниын вöдитчыны кужöм.

III. Ас сикт (кар) история йылысь (либö культура памятник йылысь) публицистическöй сочинение.

Сёрникузяын содтана членъяс.

(___ час)
I. Содтана членъяс йылысь велöдöмторсö мöдпöвъёвтöм. Веськыд да косвеннöй дополнение. Определение. Приложение кыдз определениелöн сикас; приложение дырйи препинание пасъяс. Вежöртас серти обстоятельстволöн сикасъяс: када, ина, помкаа, мога, нога, условие, уступительнöй.
Öткодялан тэчас (сравнительнöй оборот); сы дырйи препинание пасъяс.

II. Сёрниын определениеöн, сылöн сикас – приложениеöн, разнöй вежöртаса обстоятельствоöн вöдитчыны кужöм.
III. Ораторскöй сёрни, сылöн аслыспöлöслунъяс. Ас сикт (кар, район, республика) йылысь публичнöй выступление.

Öти сюрöса члена прöстöй сёрникузяяс.

(___ час)
I. Öти сюрöса члена сёрникузяяслöн чукöръяс. Сказуемöя öти сюрöса члена сёрникузяяс: определенно-личнöйяс, неопределенно-личнöйяс, морттöмъяс. Подлежащöя öти сюрöса члена сёрникузяяс: назывнöйяс.
Öти сюрöса члена да кык сюрöса члена сёрникузяяслöн синонимия; текст артмöдöмын налöн тöдчанлун.

II. Кык сюрöса члена да öти сюрöса члена сёрникузяясöн кыдз синтаксическöй синонимъясöн вöдитчыны кужöм.

Кад да ин петкöдлöм могысь серпасалöмъясын назывнöй сёрникузяясöн вöдитчыны кужöм.

III. Свободнöй тема вылö висьт.

Абу тырмана сёрникузяяс.

(1 час)
I. Абу тырмана сёрникузяяс йылысь понятие. Кык морта сёрниын (диалогын) да сложнöй сёрникузяын абу тырмана сёрникузяяс.
II. Абу тырмана сёрникузяяссö öти сюрöса члена сёрникузяысь торйöдны кужöм. Текстысь абу тырмана сёрникузяяссö аддзыны кужöм. Кык морта сёрни артмöдны кужöм.

Сёрникузяын öтсяма членъяс.

(___ час)
I. Öтсяма членъяс йылысь велöдöмторсö мöдпöвъёвтöм. Шуанногöн да öтвывтана, паныд сувтöдана, торйöдана союзъясöн йитöм öтсяма членъяс.

Öтсяма да абу öтсяма определениеяс. Öтсяма членъяслöн радъяс. Öтсяма членъяс костын торйöдан препинание пасъяс. Öтсяма членъяс костын öтувтана кывъяс. Öтувтана кывъяс бердын двоеточие да тире.

II. Öтсяма членъяс дырйи öтувтана кывъяса сёрникузяяс шуанног серти правильнöя лыддьыны кужöм.

III. Литературнöй произведение подув вылын рассуждение.

Шыöдчöмъяс, пыртана кывъяс, междометиеяс.

(___ час)
I. Шыöдчöм йылысь велöдöмторсö мöдпöвъёвтöм. Паськöдöм шыöдчöм. Шыöдчöм дырйи торйöдана препинание пасъяс.

Пыртана кывъяс. Пыртана сёрникузяяс. Вставнöй тэчасъяс.

Сёрникузяын междометиеяс.

Пыртана кывъяс, сёрникузяяс дырйи, междометиеяс дырйи торйöдан препинание пасъяс. Öтка да гозъя (парнöй) препинание пасъяс.

Текст артмöдöмын шыöдчöмъяслöн, пыртана кывъяслöн, междометиеяслöн тöдчанлун.

II. Шыöдчöмъяса, пыртана кывъяса, пыртана сёрникузяяса, междометиеяса сёрникузяяс колана шуанногöн лыддьыны, шуны кужöм. Пыртана кыв-синонимъясöн сёрниын вöдитчыны кужöм. Сёрникузяяс, текст юкöнъяс пыртана кывъясöн йитны кужöм.

III. Общественнöя тöдчана тема вылö публичнöй выступление.

Сёрникузяса торйöдöм членъяс.

(___ час)
I. Торйöдöм йылысь понятие. Торйöдöм определение да торйöдöм приложение. Торйöдöм обстоятельство. Стöчмöдöм кыдз сёрникузяса торйöдöм членлöн сикас. Торйöдöм содтана членъяс да сёрникузяса стöчмöдысь членъяс дырйи торйöдана препинание пасъяс.
Сёрникузяса торйöдöм членъяслöн синтаксическöй синонимъяс, текст артмöдöмын налöн тöдчанлун.

II. Торйöдöм членъяса да стöчмöдысь членъяса сёрникузяяс правильнöя шуны, лыддьыны кужöм. Торйöдöм членъяса сёрникузяясöн да налöн синтаксическöй синонимъясöн вöдитчыны кужöм.

III. Мортлöн характеристика кыдз текст сикас; татшöм текстлöн тэчас, кывйыслöн аслыспöлöслунъяс.

Веськыд да косвеннöй сёрни.
I. Веськыд сёрни йылысь да кык морта сёрни (диалог) йылысь велöдöмтор мöдпöвъёвтöм.
Бокöвöй сёрни (чужая речь) петкöдланногъяс.

Веськыд сёрни пытшкын авторлöн кывъяс. Веськыд сёрниа сёрникузяясын препинание пасъяс.

Косвеннöй сёрни. Цитата. Цитируйтiгöн препинание пасъяс.

Веськыд сёрниа сёрникузяяслöн синтаксическöй синонимъяс, текст артмöдöмын налöн тöдчанлун.

II. Лыддьысигöн, сёрнитiгöн авторлысь кывъяс торйöдны кужöм. Веськыд сёрни косвеннöй сёрниöн вежны кужöм.
III. Кык тöдса мортлöн öткодялан характеристика; татшöм текст тэчöмыслöн аслыспöлöслунъяс.

VIII классын велöдöмтор мöдпöвъёвтöм да систематизируйтöм.

(___ час)
Описание (рассуждение) юкöнъяса повествовательнöй сяма сочинение.
Велöдчысьясöн VIII классын босьтöм тöдöмлунъяс, кужöмлунъяс, навыкъяс дорö корöмъяс.

I. Велöдчысьяс долженöсь тöдны VIII классын велöдöм кыв явлениеяслысь определениеяс, сёрникöд йитчöм определениеяс, пунктуация правилöяс, кужны подулавны ассьыныс вочакывнысö, вайöдавны колана видлöгъяс.

II. VIII класс помын велöдчысьяслöн долженöсь лоны татшöм кужöмлунъяс да навыкъяс:

– синтаксис боксянь видлавны кывтэчас, кык сюрöса члена да öти сюрöса члена прöстöй сёрникузяяс, веськыд сёрниа сёрникузяяс;

– лöсьöдны öтсяма членъясöн, торйöдöм членъясöн, пыртана кывъясöн да сёрникузяясöн, шыöдчöмъясöн сьöктöдöм öти сюрöса члена да кык сюрöса члена прöстöй сёрникузяяс;

– вöдитчыны синтаксическöй синонимъясöн;

– тöдны да кужны вöдитчыны велöдöм материал серти гижöд кыв нормаясöн.

Пунктуацияысь. Аддзыны сёрникузяысь вежöртас серти йитчöм (смыслöвöй) юкöнъяс, кодъясöс колö торйöдны препинание пасъясöн, подулавны препинание пасъяссö да сувтöдавны найöс сёрникузяö велöдöм правилöяс серти.

Кужны сувтöдавны öтсяма членъяса, торйöдöм содтана членъяса, стöчмöдысь членъяса сёрникузяясö, веськыд да косвеннöй сёрникузяясö, шыöдчöмъяса, междометиеяса, пыртана кывъяса да сёрникузяяса прöстöй сёрникузяö препинание пасъяс, цитируйтiгöн кужны сувтöдны препинание пасъяс. Сувтöдны подлежащöй да сказуемöй костö –, кор колö – тире.
Орфографияысь. Торъякывъясысь аддзыны велöдöм нин орфограммаяс, подулавны найöс правильнöя гижны велöдöм орфограммаяс вылас торъякывъяссö.

Йитöда сёрниысь. Гöгöрвоöдны текстлысь сикас да стиль. Подробнöя да бöрйöмöн ас кывъясöн висьтавны повествовательнöй текст, кöнi эмöсь ин, памятникъяс серпасалысь юкöнъяс.

Описание-сочинениеяс гижны (тöдса йöзлöн öткодялан характеристика, ин серпасалöм, история либö культура памятник серпасалöм), гижны морально-этическöй тема вылö рассуждение-сочинение. Сöвмöдны сетöм темалы лöсялана, шöр мöвплы да стильлы лöсялана сочинение да изложение гижöм. Аддзыны да бырöдны кывйысь уна сикас тырмытöмтор. Кужны выразительнöя сёрнитны, общественнöя тöдчана проблема серти сёрнитны-выступайтны кывзысьяс водзын.

IX КЛАСС

(__ час)
Коми кыв кыдз государственнöй кыв.

(1 час)

V – VIII классъясын велöдöмтор мöдпöвъёвтöм.

(___ час)

Сложнöй сёрникузя. Сёрни культура.

Сложнöй сёрникузя.

(1 час)

Союза сложнöй сёрникузя.

Сочинение йитöда сложнöй сёрникузя.

(___ час)

I. Сочинение йитöда сложнöй сёрникузя да сылöн аслыспöлöслунъяс. Öтвывтана, паныд сувтöдана, торйöдана сочинение союзъяса сложнöй сёрникузяяс. Сочинение йитöда сёрникузяясын предикативнöй юкöнъяс костас препинание пасъяс.
Сочинение йитöда сложнöй сёрникузяяслöн синтаксическöй синонимъяс, текст артмöдöмын налöн тöдчанлун.

Препинание пасъясöн авторскöй вöдитчöм.

II. Сочинение йитöда сёрникузяяс колана шуанногöн лыддьыны да висьтавны кужöм.

III. Литературнöй текст, спектакль, кинофильм вылö рецензия.

Подчинение йитöда сложнöй сёрникузя.

(___ час)
I. Подчинение йитöда сложнöй сёрникузя да сылöн аслыспöлöслунъяс. Сюрöса да придаточнöй сёрникузяяс. Союзъяс да союзнöй кывъяс кыдз придаточнöйлöн сюрöсаыскöд йитан средство. Сюрöса сёрникузяас индана кывъяс. Сюрöса сёрникузя сертиыс придаточнöйыслöн иныс. Сюрöса да придаточнöй сёрникузяяс костас препинание пасъяс.

Придаточнöй сёрникузяяслöн сикасъяс.
Подчинение йитöда сёрникузяясöн вöдитчан сёрни сфераяс.

Некымын придаточнöя подчинительнöй йитöда сложнöй сёрникузяяс; наын препинание пасъяс.

Подчинение йитöда сложнöй сёрникузяяслöн синтаксическöй синонимъяс; текст артмöдöмын налöн тöдчанлун.

II. Сёрниын подчинительнöй йитöда сёрникузяясöн вöдитчыны кужöм. Торйöдöм содтана членъяса прöстöй сёрникузяясöн да подчинение йитöда сложнöй сёрникузяясöн кыдз синтаксическöй синонимъясöн вöдитчыны кужöм. Ногакывъясöн, ногакывъяс тэчасъяса, шöркывъя тэчасъяса прöстöй сёрникузяясöн да подчинение йитöда сложнöй сёрникузяясöн кыдз синтаксическöй синонимъясöн вöдитчыны кужöм.

III. Делöвöй документъяс (автобиография, заявление).

Академическöй сёрни, сылöн сикасъяс, тэчас, кывйыслöн аслыспöлöслун. Лингвистическöй тема вылö юöртöм.

Союзтöм сложнöй сёрникузя.

(___ час)

I. Союзтöм сложнöй сёрникузя да сылöн аслыспöлöслунъяс. Союзтöм сложнöй сёрникузялöн юкöнъяс костын вежöртас серти (смыслöвöй) йитöдъяс. Союзтöм сложнöй сёрникузяын препинание пасъяс.

Союзтöм сложнöй сёрникузялöн синтаксическöй синонимъяс, текст артмöдöмын налöн тöдчанлун.

II. Союзтöм сложнöй сёрникузялöн юкöнъяс костысь уна сикас смыслöвöй отношение шуанногöн петкöдлöны кужöм. Союзтöм сложнöй да союзъяса сложнöй сёрникузяясöн кыдз синтаксическöй синонимъясöн вöдитчыны кужöм.

III. Лингвистическöй тема вылö неыджыд статьялöн (статья юкöнлöн) реферат.

Уна сикас йитöда сложнöй сёрникузяяс.

I. Разнöй союзъяса да союзтöм йитöда сложнöй сёрникузяяслöн сикасъяс; наын препинание пасъяс. Препинание пасъяслöн йитöдъяс.

II. Уна сикас йитöда сложнöй сёрникузяясöн вöдитчыны кужöм.

III. Лингвистическöй тема вылö статьялöн (статья юкöнлöн) конспект.

Кыв йылысь медшöр сведениеяс.

(___ час)

Морт олöмын кывлöн тöдчанлун. Кыв кыдз сöвмысь явление. Коми да роч кывъяс костын йитöдъяс. Фин-угор кывъяс костын коми кывлöн ин. Коми гижöд (письменность) артмöм, гижöдлöн тöдчанлун. Коми кыв йылысь наука, сылöн юкöнъяс. Тöдчана коми кыв туялысьяс.

Фонетикаысь, лексикаысь, грамматикаысь, сёрни культураысь велöдöм тöдöмлунъяс систематизируйтöм.
Текст признакъяс йылысь, связнöй высказываниелöн тема, шöр мöвп йылысь, текст юкöн йитысь йитöдъяс йылысь, повествование, рассуждение, описание йылысь, сёрни стильяс йылысь тöдöмлунъяс систематизируйтöм.
Общественнöй, морально-этическöй, историко-литературнöй тема вылö публицистика сяма сочинение.

Историко-литературнöй тема вылö доклад либö реферат (öти öшмöс серти).

Лингвистическöй тема вылö статья (книга юр) серти тезисъяс.

Литературно-критическöй статьялöн конспект да тезиснöй план. 

IX классын босьтöм тöдöмлунъяс, кужöмлунъяс, навыкъяс дорö корöмъяс.

I. Велöдчысьяс долженöсь тöдны кыв йылысь медшöр сведениеяс, IX классын велöдöм кыв явлениеяслысь сёрникöд йитчöм понятиеяслысь определениеяс, пунктуация правилöяс, кужны подулавны ассьыныс вочакывъяссö, колана видлöгъяс вайöдöмöн.

II. IX класс помын велöдчысьяслöн долженöсь лоны татшöм кужöмлунъяс да навыкъяс:

– кужны вöчны став сикас разборсö: фонетическöй, словообразовательнöй, морфологическöй, синтаксическöй, стилистическöй;

– лöсьöдны разнöй сикаса сложнöй сёрникузяяс; текст лöсьöдiгöн вöдитчыны содержаниеыслы да стильыслы лöсялана синтаксическöй синонимъясöн;

– гöгöрвоöдны текстлысь сикас да стиль;

– вомгора да гижöда сёрниын вöдитчыны гижöд кыв нормаясöн, сёрнитны гижöд кывйöн.

Пунктуацияысь. Сёрникузяясысь аддзыны вежöртас серти йитчöм юкöнъяс, кодъясöс колö торйöдны препинание пасъясöн, подулавны препинание пасъяс бöрйöмсö, V – IX классъясын велöдöм пунктуационнöй правилöяс серти сувтöдавны препинание пасъяс; аддзавны да бырöдавны пунктуацияысь тырмытöмторъяс; вöчны сёрникузялысь пунктуационнöй разбор.

Орфографияысь. Торъякывъясысь аддзыны велöдöм орфограммаяс, подулавны орфограмма бöрйöмсö, велöдöм орфограммаяс серти правильнöя гижны торъякывъяс, аддзыны да исправляйтны орфографияысь тырмытöмторъяс, вöчны торъякывъяслысь орфографическöй разбор.
Йитöда сёрниысь. Гöгöрвоöдны текстлысь сикас да стиль, лöсьöдны разнöй стильлы лöсялана текстъяс. Öти öшмöс серти дасьтыны да лыддьыны историко-литературнöй тема вылö доклад.

Лöсьöдны неыджыд литературно-публицистическöй статья серти (либö ыджыд статья юкöн серти) коспект либö тезисъяс. Гижны публицистика сяма сочинение. Гижны заявление, автобиография.

Сöвмöдны сочинение гижан сям, сöвмöдны сочинениелысь содержаниесö, кывсö. Ас гижöм текстысь аддзыны да бырöдны кыв боксянь тырмытöмторъяссö. Грамотнöя да свободнöя сёрнитны сетöм тема йылысь. Вомъёрткöд сёрнитiгöн тöд вылын кутны сёрни этикет.

Коми кывйысь велöдчысьяслысь тöдöмлунъяс, кужöмлунъяс да навыкъяс донъялöм
I. Велöдчысьяслысь вомгора вочакывъяс донъялöм

Коми кывйысь тöдöмлунъяс донъялöмын медшöрнас лоö вомгора юасьöм. Велöдчысьяслöн тырвыйö вочакывйыс – тайö торъя тема вылö йитöда, логика боксянь сьöрсьöн-бöрсьöн висьталöм, определениеясöн, правилöясöн вöдитчыны кужöм петкöдлöм.
Велöдчысьяслысь вочакывсö донъялiгöн тöд вылын колö кутны: 1) тырвыйö-ö да правильнöя-ö вочавидзöма юалöм вылас; 2) гöгöрвоöма-ö велöдöмторсö; 3) тыр-бура-ö лöсьöдöма вочакывсö кыв боксяньыс.

Вочакывсö «5» вылö позьö донъявны, велöдчысьыс кö: 1) велöдöм материалсö висьталö тырвыйö, кыв (языкöвöй) понятиеясыслы сетö правильнöй вочакывъяс; 2) гöгöрвоö материалсö, ассьыс мöвпъяссö вермö подулавны, тöдöмлунъяснас кужö вöдитчыны практическöя, колана видлöгъяссö кужö вайöдны оз сöмын велöдчан небöгысь, но и асшöра лöсьöдöмаясöс; 3) материалсö висьталö сьöрсьöн-бöрсьöн, гижöд кыв нормаяс серти правильнöя.

«4» дон позьö пуктыны, велöдчысьыслöн вочакывйыс кö лöсялö «5» дон дорö корöмъяслы, но вочакывъяс эм 1-2 тырмытöмтор, кодъясöс ачыс жö и аддзö да бырöдö, да эм 1-2 тырмытöмтор сьöрсьöн-бöрсьöн висьталöмас, висьталöмсö кыв боксянь лöсьöдöм-тэчöмас.
«3» дон позьö пуктыны, велöдчысьыс кö сетöм темасö тöдö, темаыслысь шöр визьяссö гöгöрвоö, но: 1) материалсö висьталö оз тырвыйö, понятиеяслысь определениеяссö (гöгöрвоöдöмъяссö), правилöяссö оз стöча сет; 2) ассьыс мöвпъяссö оз куж пыдiсянь да доказательнöя подулавны, оз куж вайöдны ассьыс видлöгъяс; 3) материалсö висьталö оз сьöрсьöн-бöрсьöн, висьталöмас кö эмöсь кыв боксянь торкалöмъяс, тырмытöмторъяс.
«2» вылö донъялöны, велöдчысьыс кö велöдан материалыслысь унджык юкöнсö оз тöд, определениеяс да правилöяс висьталöмын лэдзö тырмытöмторъяс, кодъяс искажайтöны налысь смыслсö, материалсö висьталö логика боксянь артсö ёна торкалöмöн, материалсö висьталö неувереннöя.

«1» вылö донъялöны, велöдчысьыс кö велöдан материалсьыс нинöм оз тöд, материалсö дзикöдз оз гöгöрво.

II. Диктантъяс донъялöм.

Диктант – орфографияысь да пунтктуацияысь тöдöмлунъяс прöверяйтöмын медшöр формаясысь öти.
Диктантъяс вылö колö босьтны йитöда текстъяс, кодъяс лöсялöны гижöд кыв нормаяслы, кодъяслöн содержаниеыс гöгöрвоана тайö классын велöдчысьяслы.

Диктантлöн йöрышыс:

V класслы – 90-100 кыв, VI класслы – 100-110 кыв, VII класслы – 110-120 кыв, VIII класслы – 120-150 кыв, IX класслы – 150-170 кыв (кывъяс лыдас пырöны и асшöр, и служебнöй кывъяс).

Контрольнöй словарнöй диктант прöверяйтö сложнöй, прöверитны позьтöм орфограммаяс вылö кывъяс гижны кужанног. Сылöн йöрышыс: V класслы – 15-20 кыв, VI класслы – 20-25 кыв, VII класслы – 25-30 кыв, VIII класслы – 30-35 кыв, IX класслы – 35-40 кыв.
Торъя темаысь тöдöмлунъяс прöверяйтöм могысь гижан диктантын долженöсь лоны тайö тема серти шöр орфограммаяс да пунктограммаяс, а сiдзжö водзджык босьтöм навыкъяс зумыдмöдöм могысь орфограммаяс да пунктограммаяс.

 Четверть да велöдчан во помын нуöдан кывкöрталысь (итогöвöй) диктантъяс пыр прöверяйтöны велöдчысьяслысь став велöдöм темаысь тöдöмлунъяссö.
Контрольнöй диктантъяс нуöдöм могысь колö бöрйыны сэтшöм текстъяс, кодъясын тайö темаас должен лоны 2-3 видлöгысь не этшаджык. Водзынджык нин велöдöм орфограммаясысь да пунктограммаясысь пыртöны медшöръяссö: сэтшöмъяссьыс должен лоны 1-3 видлöг.

Прöверяйтан орфограммаяслöн да пунктограммаяслöн лыдыс должен лоны татшöм лыда: V классын – 12 разнöй орфограмма да 2-3 пунктограмма, VI классын – 16 разнöй орфограмма да 3-4 пунктограмма, VII классын – 20 разнöй орфограмма да 4-5 пунктограмма, VIII классын – 24 разнöй орфограмма да 10 пунктограмма, IX классын – 24 разнöй орфограмма да 15 пунктограмма.

Контрольнöй диктант текстö позьö пыртны сöмын сэтшöм выльöн велöдöм орфограммаяс, кодъясöс бура нин вынсьöдöма урокъяс вылын (2-3 урокысь не этшаджык урок вылын).

Диктант донъялiгöн колö исправляйтны, но не чинтыны донсö орфографияысь да пунктуацияысь татшöм тырмытöмторъясысь:

1) торъякыв строкаысь строкаö вуджöдöм;

2) школьнöй программаö пырттöм правилöяс;

3) велöдтöм на правилöяс;

4) прöверитны позьтöм гижаннога торъякывъяс, кодъяс вылын эз на вöв торйöн уджалöма;

5)  авторскöй пунктуация петкöдлöм.
Диктант донъялiгöн тöд вылын колö кутны öшыбкаыслысь сикассö. Öшыбкаяссьыс колö торйöдны абу грубöйясöс, мöд ногöн кö, öшыбкаяс, кодъяс оз ёна тöдчöдны грамотность характеризуйтiгöн. Öшыбкаяс лыддигöн кык абу грубöй öшыбка лыддьöны öтиöн.

Абу грубöй öшыбкаяс лыдас пырöны:
1) правилöясысь исключениеяс;

2) абу коми да абу роч собственнöй нимъяс;

3) öти пунктуация пас мöд пунктуация пас пыдди пуктöм.

Донъялiгöн тöд вылын сiдз жö колö кутны, öшыбкаяссö мöдпöвъёвтöм (повторяйтöм) да öти сикаса (однотипнöй) öшыбкаяс.
Öшыбкаяссö кö мöдпöвъёвтöма öти и сiйö жö торъякывйын либö öти кыввужъя торъякывъясын, сiйöс лыддьöны öти öшыбка пыдди.

Öти сикасаöн лоöны öти и сiйö жö правилö вылö öшыбкаяс, правильнöя гижанногсö бöрйöмыс кö йитчöма кывйыслöн грамматическöй да фонетическöй аслыспöлöслуныскöд.

Медводдза куим öти сикас öшыбкасö лыддьöны öти öшыбка пыдди, а став мукöд бöрынджык мунысьсö лыддьöны асшöр öшыбка пыдди.

Контрольнöй диктантын кö эм 5 унджык исправитöм (неправильнöя гижöмасö правильнöя гижöм вылö исправитöм), донсö чинтöны öти балл вылö. Эм кö диктантас куим да унджык исправитöм, оз позь пуктыны «5».

Диктант донъялöны öти оценкаöн.

«5» вылö донъялöны диктант, сэнi кö абу ни öти öшыбка, а сiдзжö эм кö öти абу грубöй либö öти абу грубöй пунктуационнöй öшыбка.

Диктант «4» вылö донъялöны, сэнi кö эм 2 орфографическöй да 2 пунктуационнöй öшыбка, либö 1 орфографическöй да 3 пунктуационнöй öшыбка, либö 4 пунктуационнöй öшыбка, но абу ни öти орфографическöй öшыбка.

Диктант «3» вылö донъялöны, сэнi кö эм 4 орфографическöй да 4 пунктуационнöй öшыбка, либö 3 орфографическöй да 5 пунктуационнöй öшыбка, либö 7 пунктуационнöй öшыбка, но абу ни öти орфографическöй öшыбка.
V классын позьö пуктыны «3» оценка диктантысь, кöнi эм 5 орфографическöй да 4 пунктуационнöй öшыбка. «3» оценкаыс вермас лоны уджын, кöнi лэдзöма 6 орфографическöй да 6 пунктуационнöй öшыбка, кодъяс пиын эмöсь öти сикаса да абу грубöй öшыбкаяс.

Диктантысь пуктöны «2», сэнi кö эм 7 орфографическöй да 7 пунктуационнöй öшыбка, либö 6 орфографическöй да 8 пунктуационнöй öшыбка, 5 орфографическöй да 9 пунктуационнöй öшыбка, 8 орфографическöй да 6 пунктуационнöй öшыбка.

Диктантын кö лэдзöма зэв уна öшыбка, сiйöс донъялöны «1» вылö.

Комплекснöй контрольнöй уджысь, кытчö пырö диктант да содтöд (фонетическöй, лексическöй, орфографическöй, грамматическöй) задание, колö пуктыны кык оценка, кыкнан сикас уджсьыс торйöн.

Содтöд заданиеяссö донъялöны татшöм ногöн: «5» оценка пуктöны, велöдчысь кö став заданиесö вöчöма правильнöя; «4» оценка пуктöны, велöдчысь кö правильнöя вöчöма заданиеясыслысь ¾ юкöнысь не этшаджык; «3» оценка пуктöны, уджыслысь кö вöчöма джынсьыс не этшаджык правильнöя; «2» оценка пуктöны уджысь, кодлысь абу вöчöма джынсьыс унджык юкöн; «1» оценка пуктöны, велöдчысь кö абу вöчöма ни öти задание.

Контрольнöй словарнöй диктант донъялöны татшöм ногöн: «5» оценка пуктöны диктантысь, кöнi абу ни öти öшыбка; «4» оценка пуктöны диктантысь, кöнi велöдчысь лэдзöма 1-2 öшыбка; «3» оценка пуктöны диктантысь, кöнi велöдчысь вöчöма 3-4 öшыбка; «2» оценка пуктöны диктантысь, кöнi вöчöма 7 öшыбкаöдз. Диктантын кö вöчöма зэв уна öшыбка, пуктöны «1» оценка.

III. Изложение да сочинение донъялöм.
Изложение да сочинение – мöвпъяс сьöрсьöн-бöрсьöн правильнöя висьтавны кужöмлунъяс, йитöда сёрни артмöдöм кужöмлунъяс прöверяйтöмын медшöр формаяс.
Подробнöй изложение текстлöн примернöй йöрыш: V классын – 100-150 кыв; VI классын – 150-200 кыв; VII классын – 200-250 кыв; VIII классын – 250-350 кыв; IX классын – 350-450 кыв.

Подробнöй контрольнöй изложение текстлöн йöрышыс VIII да IX классъясын вермас лоны 50 кывйöн ыджыдджык.
Классын гижан сочинениелöн вöзъяна (рекомендуйтана) йöрыш: V классын – 0,5-1,0 лист бок; VI классын – 1,0-1,5 лист бок; VII классын – 1,5-2,0 лист бок; VIII классын – 2,0-3,0 лист бок; IX классын – 3,0-4,0 лист бок.

Тайö индöм йöрышыс примернöй, сы вöсна школьнöй сочинение зависитö и сочинение стильсьыс да жанрсьыс, темасьыс и шöр мöвпсьыс (замыселсьыс), велöдчысьяслöн гижан öдсьыс, налöн общöй развитиесьыс да с.в.

Изложение да сочинение отсöгöн прöверяйтöны: 
1) тема восьтны кужöм; 2) стильлы лöсялана, высказывание темалы, моглы лöсялана кыв средствоясöн вöдитчыны кужöм; 3) кыв нормаяс тöдöм, гижан правилöяс тöдöм.

Быд изложение да сочинение донъялöны кык оценкаöн: медводдзасö пуктöны содержаниеысь да сёрни лöсьöдöмысь (оформитöмысь), мöдыс – грамотностьысь: орфография, пунктуация, кыв нормаяс тöдöмысь. Кыкнан оценкасö колö лыддьыны коми кывйысь оценкаöн.

Сочинение да изложение содержаниесö донъялöны татшöм подувъяс серти:

– темаыслы да шöр мöвпыслы лöсялöм; 

– темасö восьтöм (пыдiсянь – абу пыдiсянь);

– фактическöй материалыслöн стöчлун;

– висьталöмыслöн сьöрсьöн-бöрсьöн мунöм.

Сочинениеыслысь да изложениеыслысь сёрни боксянь тэчöмсö (оформитöмсö) донъялiгöн тöд вылын колö кутны: кывворыслысь да сёрни грамматическöй тэчасыслысь озырлунсö; стиль боксянь öтувъялунсö, сёрниыслысь выразительностьсö; сёрни боксянь тырмытöмторъясыслысь лыдсö.

Грамотностьсö донъялöны орфографическöй, пунктуационнöй, грамматическöй öшыбкаяс лыд сертиыс.

	оценка
	оценкалöн шöр подувъяс

	
	содержание да сёрни
	грамотность

	«5»
	1. Уджыслöн содержаниеыс тырвыйö лöсялö темаыслы.

2. Абуöсь фактическöй öшыбкаяс.
3. Содержаниесö восьтöма сьöрсьöн-бöрсьöн.

4. Уджас вöдитчöма озыр кывворöн, уна сикас синтаксическöй тэчасöн.

5. Текстыслы лöсялö стилевöй öтувъялун да выразительность.
	Позьö лэдзны:
1 орфографическöй, либö 1 пунктуационнöй, либö 1 грамматическöй öшыбка.

	«4»
	1. Уджыслöн содержаниеыс тырвыйö лöсялö темаыслы.

2. Эмöсь неыджыд фактическöй тырмытöмторъяс.

3. Мöвпъяс сьöрсьöн-бöрсьöн восьтöмын эмöсь неыджыд торкöмъяс.

4. Сёрниыслöн лексическöй да грамматическöй тэчасыс озыр.

5. Текстыслы лöсялö стилевöй öтувъялун да тырмана выразительность.
	Позьö лэдзны:

2 орфографическöй да 2 пунктуационнöй öшыбка, либö 1 орфографическöй да 3 пунктуационнöй öшыбка, либö 4 пунктуационнöй öшыбка, кор абуöсь орфографическöй öшыбкаяс, а сiдз жö 2 грамматическöй öшыбка.

	«3»
	1. Уджас эмöсь темасьыс кежöмъяс.

2. Медшöр визяс уджыс правильнöй, но сэнi эмöсь торъя фактическöй тырмытöмторъяс.

3. Мöвпсö сьöрсьöн-бöрсьöн висьталöмын эмöсь торъя торкöмъяс.

4. Кывворыс гöль, синтаксическöй тэчасъясыс зэв öти сикасаöсь.

5. Уджыслöн абу стилевöй öтувъялуныс, сёрниыс абу выразительнöй.
	Позьö лэдзны:

4 орфографическöй да 4 пунктуационнöй öшыбка, либö 3 орфографическöй да 5 пунктуационнöй öшыбка, либö 7 пунктуационнöй öшыбка, кор абуöсь орфографическöй öшыбкаяс.

	«2»
	1. Уджыс оз лöсяв темаыслы.

2. Эм уна фактическöй тырмытöмтор.

3. Торкöма мöвпъясыслысь сьöрсьöн-бöрсьöн мунöмсö, абуöсь мöвпъяс костас йитöдъясыс.

4. Зэв гöль кывворыс, уджсö гижöма дженьыдик öти сикаса сёрникузяясöн, кывъяснас вöдитчöма неправильнöя.
5. Торкöма текстыслысь стилевöй öтувъялунсö.
	Позьö лэдзны:

7 орфографическöй да 7 пунктуационнöй öшыбка, либö 6 орфографическöй да 8 пунктуационнöй öшыбка, либö 5 орфографическöй да 9 пунктуационнöй öшыбка, либö 8 орфографическöй да 6 пунктуационнöй öшыбка, а сiдз жö 7 грамматическöй öшыбка.

	«1»
	Содержаниеас 6 унджык тырмытöмтор да 7 унджык тырмытöмтор сёрни лöсьöдöмас.
	Уджас 7 унджык орфографическöй, 7 унджык пунктуационнöй, 7 унджык грамматическöй öшыбка.

